
Útdráttur:

Tilgangur þessarar skýrslu er að greina frá rannsókn á atvinnumálum ungs fólks á höfuðborgarsvæðinu. Markmiðið er að greina frá því hvernig atvinnumálum ungs fólks í Reykjavík er háttað og hvernig Vinnumiðlun ungs fólks sem staðsett er í Hinu Húsinu geti nýst sem best. Ýmsar rannsóknir erlendis hafa sýnt fram á það að atvinnuleysi hefur neikvæð áhrif á líkamlega og andlega heilsu fólks, og þá sérstaklega ungs fólks. 

Samkvæmt tölum frá Vinnumálastofnun er atvinnuleysi að aukast á öllu landinu og mest er aukningin hjá yngri aldurshópunum frá 15 til 34 ára. Á höfuðborgarsvæðinu var heildarfjöldi atvinnulausra í maí 2004, 3845 einstaklingar og þar af voru 1020 einstaklingar á aldrinum 16 til 24 ára sem er 26,5% af heildaratvinnuleysi á höfuðborgarsvæðinu. Langtímaatvinnuleysi hefur verið að aukast á höfuðborgarsvæðinu.  Það var 20% í maí 2004 en aldrei hafa fleiri ungmenni verið skráð langtímaatvinnulaus á tímabilinu febrúar 2000 til maí 2004.

Tekin voru eigindleg viðtöl við sérfræðinga á sviði atvinnumála ungs fólks í Reykjavík. Útfrá þessum viðtölum voru búnar til tvær spurningalistakannanir sem lagðar voru fyrir tvo ólíka hópa, annars vegar sérfræðinga í atvinnumálum og hins vegar ungt fólk í atvinnuleit. Niðurstöður þessarra tveggja  kannanna voru að hluta til áþekkar milli hópanna. T.d. töldu stórt hlutfall þeirra sem svöruðu báðum könnununum meginorsök atvinnnuleysis ungs fólks vera að framboð af vinnu væri ekki nægjanlegt og vegna þess að ungt fólk hefur minni reynslu af atvinnumarkaðnum þá finni það frekar fyrir því heldur en fólk sem er eldra. Áhugavert var að sjá í niðurstöðunum að ungt fólk í atvinnuleit telur atvinnuleysi ungs fólks í Reykjavík ekki vera mikið vandamál en það telja hins vegar sérfræðingarnir. 

Atvinnuleysi var nær óþekkt  á Íslandi þangað til í upphafi tíunda áratugarins. Íslendingar eru af þessum sökum aftarlega á merinni miðað við aðrar þjóðir þegar kemur að úrræðum og rannsóknum tengdum atvinnuleysi.
Niðurstöður rannsóknarinnar sýna að brýn þörf er á sérstakri vinnumiðlun fyrir ungt fólk sem starfar allt árið. Þessi vinnumiðlun myndi nýtast best ef til kæmi samstarf ólíkra stofnanna, þá helst Vinnumiðlun ungs fólks, Svæðismiðlun höfuðborgarsvæðisins og Félagsmálastofnunnar.

Mikilvægt er að efla vinnumarkaðsrannsóknir á Íslandi. Þannig teljum við m.a. þörf á að rannsaka hvaða afleiðingar atvinnuleysi hefur á ungt fólk hérlendis.  
Inngangur:
Tilgangur þessarar skýrslu er að greina frá rannsókn á atvinnumálum ungs fólks á höfuðborgarsvæðinu. Markmiðið er að greina frá því hvernig atvinnumálum ungs fólks í Reykjavík er háttað og hvernig Vinnumiðlun ungs fólks, sem staðsett er í Hinu Húsinu, geti nýst sem best. 

Höfundar þessarar skýrslu telja að það sé mikilvægt í allri umfjöllun um atvinnumál ungs fólks að gera sér grein fyrir umfangi atvinnuleysis og hvaða afleiðingar atvinnuleysi hefur í för með sér. Þess vegna eru afleiðingar atvinnuleysis skoðaðar sérstaklega.
Í kafla 1 er farið yfir skilgreiningar á atvinnuleysi, og einnig skýrt nákvæmlega frá því hvaða aldurshópur það er sem verður til skoðunar í þessari skýrslu. Skoðaðar eru helstu afleiðingar atvinnuleysis á fólk, og þá sérstaklega afleiðingar atvinnuleysis á ungt fólk. Einnig er greint frá þeim leiðum sem farnar hafa verið erlendis til þess að minnka og koma í veg fyrir atvinnuleysi ungs fólks. Í öðrum kafla er byrjað á því að fjalla um umfang atvinnuleysis ungs fólks á höfðuborgarsvæðinu. Því næst er skoðað hvað hefur verið gert í atvinnumálum ungs fólks á Íslandi hingað til og hvað sé í boði fyrir ungt fólk í atvinnuleit í dag. Í þriðja kafla eru svo niðurstöður úr tveimur könnunum sem lagðar voru fyrir tvo ólíka hópa og umræður tengdar þeim. Fyrri könnunin var lögð fyrir sérfræðinga í atvinnumálum ungs fólk og hin var lögð fyrir ungt fólk sem var á skrá hjá Vinnumiðlun ungs fólks. Í fjórða og síðasta kaflanum er að finna samantekt á því sem áður hefur komið fram í köflunum á undan ásamt lokaorðum og hugmyndum að frekari rannsóknum tengdum atvinnuleysi ungs fólks.  Í viðauka eru birtar tölur frá Vinnumálastofnun yfir atvinnuleysi frá febrúar 2000 til maí 2004 og báðar þær kannanir sem lagðar voru fyrir.

Við viljum nota þetta tækifæri til þess að þakka Nýsköpunarsjóði námsmanna og Vinnumiðlun ungs fólks fyrir að veita okkur styrk til þess að gera þessa rannsókn, einnig viljum við þakka öllum þeim sem sem komu að og veittu okkur aðstoð við gerð hennar. 
Kafli 1. Atvinnuleysi ungs fólks í Reykjavík
1.1 Atvinnuleysi
Þegar atvinnuleysi er skoðað er mikilvægt að átta sig á því hvaða skilgreiningu verður notast við í þessari skýrslu. Sú skilgreining sem er mest notuð og samþykkt af ILO (International Labour Organization) er að sá sé atvinnulaus sem ekki hefur unnið í meira en eina klukkustund af þeim tíma sem er til skoðunar (yfirleitt miðað hér við s.l. viku eða dag) en vill vinna og er virkur í að leita sér að atvinnu (Tómas Bjarnason munnleg heimild, 22.01.2004). 
Til þess að lenda inni í talningu á atvinnulausum einstaklingum í Reykjavík þarf viðkomandi að vera skráður í atvinnuleysisskráningu, en hún fer fram hjá Svæðisvinnumiðlun höfuðborgarsvæðisins. 

Þeir sem eiga rétt á atvinnuleysisbótum eru launamenn og sjálfstætt starfandi einstaklingar á aldrinum 16-70 ára að því tilskildu að þeir séu; atvinnulausir, virkir í atvinnuleit, vinnufærir og reiðubúnir að ráða sig til allra almennra starfa. 
Bótaréttur;

● Bótaréttur miðast við vinnu sl. 12 mánuði og það starfshlutfall sem umsækjandi var í á sama tíma.
● Lágmarksbótaréttur er 25% sem miðast við fullt starf í a.m.k. 10 vikur en hlutfallslega lengri tíma ef um hlutastarf er að ræða.

● Atvinnuleitandi sem hefur áunnið sér lágmarksbótarétt og hefur að auki s.l. 12 mánuði stundað samfellt skólanám í a.m.k. 6 mánuði fær námið metið sem 13 vikna vinnuframlag.

● Að uppfylltum ákveðnum skilyrðum skerðist bótaréttur ekki þó að atvinnuleitandi hverfi af vinnumarkaði í allt að 24 mánuði.

● Greitt er með hverju barni undir 18 ára aldri óháð bótahlutfalli.

● Bótaréttur getur ekki orðið hærri en sem nemur því starfshlutfalli sem atvinnuleitandi er tilbúinn að ráða sig í.

Bótatímabil; hvert bótatímabil er 5 ár. Nýtt bótatímabil getur ekki hafist fyrr en að liðnum 12 mánuðum frá því að fyrra tímabili lauk. Til að öðlast bótarétt að nýju verður viðkomandi að hafa unnið a.m.k. í 6 mánuði á þessu 12 mánaða tímabili (full vinna í 6 mánuði á 12 mánaða tímabili gefur 50% bótarétt).

Þeir sem ekki eiga rétt á bótum eru þeir sem; taka þátt í verkfalli eða verkbanni, njóta slysa- eða sjúkradagpeninga, hætta námi fyrir lok námsannar eða eru sjálfstæðir atvinnurekendur (Lög um atvinnuleysistryggingar, 1997). 

Ýmsar ástæður geta verið fyrir missi bótaréttar. Það veldur missi bótaréttar að neita starfi sem býðst fyrir milligöngu svæðisvinnumiðlunar. Það getur valdið missi bótaréttar ef atvinnuleitandi tekur ekki þátt í gerð starfsleitaráætlunar eða fylgir ekki slíkri áætlun, þ.á.m. hafnar úrræðum svæðisvinnumiðlunar. Þeir sem njóta slysa- eða sjúkradagpeninga eiga ekki rétt á atvinnuleysisbótum á sama tíma. Bótaréttur þeirra sem segja upp starfi sínu án gildra ástæðna fellur niður í 40 virka daga og skerðist bótatímabil sem því nemur. Ef uppsögn stafar af ástæðum sem einstaklingur á sjálfur sök á getur bótaréttur fallið niður í 40 virka daga og skerðist bótatímabil sem því nemur. Missi maður rétt til bóta öðru sinni öðlast hann ekki bótarétt að nýju, nema hann sanni að hann hafi stundað vinnu í samfellt sex vikur eftir að hann missti bótaréttinn. Sá sem reynir að afla sér bóta með því að gefa vísvitandi rangar eða villandi upplýsingar eða leynir upplýsingum um hagi sína missir rétt til bóta (Lög um atvinnuleysistryggingar, 1997). 
Mikilvægt er að gera sér grein fyrir því að það hlýtur alltaf að vera til staðar nokkur fjöldi af fólki sem ekki hefur vinnu en vill vinna, og er þ.a.l. atvinnulaust samkvæmt skilgreiningu ILO (International Labour Organization), sem lendir ekki inní talningu Vinnumálastofnunar. Í fyrsta lagi ber að nefna að mikill fjöldi ungs fólks hefur ekki bótarétt og er því óvíst hvort að sá hópur skrái sig á atvinnuleysisskrá. Þó ber að hafa í huga að þeir sem eru atvinnulausir og sækja um aðstoð frá félagsmálastofnun er bent á að skrá sig á atvinnuleysiskrá, en þeir einstaklingar þurfa að stimpla sig á tveggja vikna fresti til þess að halda áfram að vera á skrá (Hugrún Jóhannesdóttir munnleg heimild,   04.06.2004). Í öðru lagi er vert að taka fram að samkvæmt Sigfúsi Þór Sigmundssyni hjá Vinnumiðlun ungs fólks eru námsmenn sem ekki fá vinnu yfir sumartímann ekki líklegir til þess að skrá sig á atvinnuleysisskrá. Í þriðja lagi er alltaf til staðar viss fjöldi af fólki sem ekki lendir inni í tölum yfir atvinnuleysi vegna þess að það hefur, þrátt fyrir að vilja vinna, gefist upp á að leita að vinnu, svokallað uppgjafarvinnuafl, eða „disgouraged workers” (O’Higgins, 2001). Þrátt fyrir að tölur frá Vinnumálastofnun um umfang atvinnuleysis sé að einhverju leyti takmarkaðar eru þetta einu tölurnar sem hægt er að styðjast við og verður það því gert hér. En einnig verða tölur yfir fjölda þeirra námsmanna sem skrá sig hjá Vinnumiðlun ungs fólks og Atvinnumiðstöð stúdenta birtar í kafla 2.
Til þess að hafa möguleika á bótarétti frá Atvinnuleysistryggingarsjóði þarf viðkomandi að hafa náð 16 ára aldri. Vegna lítillar reynslu af vinnumarkaði eru ekki  mörg 16 ára ungmenni sem hafa náð að uppfylla þau skilyrði sem þarf til þess að eiga rétt á atvinnuleysisbótum. Sem dæmi um þetta var aðeins eitt 16 ára ungmenni á skrá hjá Vinnumálastofnun í júní 2004. Þegar fólki er skipt eftir aldri í gögnum Vinnumálastofnunarinnar er yngsti hópurinn frá 15-19 ára, þar á eftir kemur 20-24 ára, þar næst 25-29 ára o.s.fr.  Þegar birtar eru tölur í þessari skýrslu um umfang atvinnuleysis ungs fólks verður gefinn upp aldurinn 15-24 ára. Vert er þó að hafa í huga að ekkert 15 ára ungmenni er á skrá hjá Vinnumálastofnun þar sem viðkomandi verður að hafa náð 16 ára aldri til þess að geta skráð sig (Lög um atvinnuleysistryggingar, 1997).
Allt ungt fólk frá 17 ára aldri (með lögheimili í Reykjavík) getur sótt um vinnu hjá Vinnumiðlun ungs fólks, en sérstök áhersla er lögð á aldurinn 17-25 ára. Grunnskólanemum á aldrinum 14, 15 og 16 ára bjóðast störf hjá Vinnuskóla Reykjavíkur.
Það hefur reynst ungu fólki sem ekki hefur náð 18 ára aldri mjög erfitt að fá vinnu á hinum almenna vinnumarkaði í Reykjavík. Það ríkja aðrar reglugerður um vinnu barna og unglinga heldur en þeirra sem hafa náð lögræðisaldri. Atvinnurekendur hafa ríkari skyldu gagnvart ungu vinnuafli. Atvinnurekendum er heimilt að ráða til sín í vinnu ungmenni frá 13 ára aldri, en þegar starfskraftur hefur ekki náð 18 ára aldri er atvinnurekandi skyldugur til þess að velja og skipuleggja vinnu þar sem lögð er áhersla á að öryggi og andleg og líkamlegu heilbrigði ungmenna sé ekki hætta búin og vinna hafi ekki truflandi áhrif á menntun þeirra og þroska. Atvinnurekendur þurfa að gera sérstakt áhættumat til þess að tryggja að allir ofangreindir þættir séu í lagi. Sérstök ákvæði eru til staðar sem varða tæki, verkefni, líkamsáreynslu og annað sem gæti verið hættulegt ungu fólki. Vinnutími unglinga má ekki fara yfir 8 klst. á dag og 40 klst. á viku. Þessar reglugerðir eru auðvitað til staðar til þess að vernda ungt fólk í vinnu (Reglugerð um vinnu barna og unglinga, 1999).
Í þessari skýrslu er verið að skoða atvinnuleysi ungs fólks, og þá sérstaklega ungs fólks á aldrinum 17-25 ára.

1.2. Afleiðingar atvinnuleysis

Margar rannsóknir hafa verið gerðar á afleiðingum atvinnuleysis á heilsu og líðan fólks. Niðurstöður benda allar til þess að það að vera án atvinnu hafi mjög neikvæð áhrif á andlega og líkamlega heilsu fólks (Janlert, 1997; Hafsteinn G. Hafsteinsson, 1999). Ein af aðal ástæðum þess að atvinnuleysi hefur heilsuspillandi áhrif er að því fylgir yfirleitt streita, kvíði og depurð. Atvinnulaust fólk upplifir stöðuga ógn við öryggi sitt og það er talið ýta undir streitutengda sjúkdóma eins og hjartasjúkdóma og æxlismyndun (Hafsteinn G. Hafsteinsson, 1999).  Rannsóknir sýna að mun meiri líkur eru á því að fólk deyi fyrir aldur fram ef það er atvinnulaust. Ástæður fyrir því eru ýmsar, meðal annars eru sjálfsmorð og slys tíðari hjá þeim sem eru atvinnulausir í samanburði við þá sem eru í vinnu. Hærri dánartíðni má einnig rekja til ýmissa sjúkdóma tengda streitu og meiri notkunar á áfengi og öðrum vímuefnum (Hafstein G. Hafsteinsson, 1999).

Rannsóknir á högum atvinnulausra hér á landi hafa ekki verið miklar. Íslendingar hafa minni reynslu af atvinnuleysi en aðrar þjóðir en atvinnuleysi var nær óþekkt á Íslandi um langt skeið fram að upphafi tíunda áratugarins.  Það var þá fyrst sem umræða um atvinnuleysi hófst og farið var að tala um atvinnuleysi sem viðvarandi ástand. Íslendingar hafa því verið að fást við úrræði fyrir atvinnulausa í mun skemmri tíma en flestar aðrar þjóðir (Hagstofa Íslands, 1996b (Vinnumarkaður)). Fyrir árið 1997 var ekkert í lögum sem setti skorður á það hversu lengi fólk gat verið á atvinnuleysisbótum. En með nýjum lögum sem samþykkt voru á Alþingi 1997 var sett inn ákvæði um missi bóta. Í dag getur einstaklingur ekki verið á atvinnuleysisbótum lengur en í fimm ár í einu, nýtt bótatímabil hefst svo eftir eitt ár (Þórdís Jóna Sigurðardóttir, 1998). 

Samkvæmt rannsóknum Stefáns Ólafssonar (1998) á viðhorfum Íslendinga til vinnu kemur í ljós að það er mjög mikilvægt fyrir Íslendinga að vera í vinnu. Trú Íslendinga á gildi vinnusemi fyrir velgengni einstaklinga er mjög mikil. 

Það hefur verið sýnt fram á að hvernig tekið er á atvinnuleysinu tengist því hversu alvarlegar afleiðingar eru á viðkomandi og að í samfélögum þar sem vinna skiptir miklu máli fyrir sjálfsmynd fólks er álagið við það að vera atvinnulaus meira. Einnig hafa niðurstöður rannsókna bent til þess að afleiðingar atvinnuleysis eru alvarlegri þar sem atvinnuleysi hefur ekki verið mjög mikið, eins og hér á landi, en þar mætir fólk síður skilningi umhverfis (Þórdís Jóna Sigurðardóttir, 1998). Það má því gera ráð fyrir því að það hafi alvarlegri afleiðingar fyrir fólk á Íslandi að vera atvinnulaust heldur en í grannríkjum okkar. Á Íslandi upplifir atvinnulaust fólk mun frekar að það sé að fást við einstaklingsvandamál frekar en samfélagsvandamál.

Undanfarið hefur verið þó nokkuð í umræðunni hversu mikilvægt það sé fyrir eldra fólk að vera í starfi en staðreyndin er sú að starf og væntingar um starf er ekki síður þungamiðja fyrir sjálfsmynd meirihluta ungs fólks. Rannsakendur eru einnig sammála um það að áhrif atvinnuleysis á ungt fólk vari mun lengur. Dr. A Hammarström stjórnaði rannsókn þar sem langtímaáhrif atvinnuleysis ungs fólk var sérstaklega rannsakað. Í þessari rannsókn voru aðstæður ungmenna sem höfðu flosnað uppúr skóla og ekki tekist að fá vinnu skoðaðar. Úrtakið í rannsókninni voru 1083 ungmenni sem voru á aldrinum 16-21 ára í upphafi rannsóknarinnar. Þessi ungmenni áttu öll það sameiginlegt að hafa ekki verið í vinnu í sex mánuði eða lengur. Það sem skiptir höfuðmáli er að hér er um að ræða langtímarannsókn, sem spannar 14 ára tímabil, sem gefur meiri upplýsingar en flestar rannsóknir sem áður hafa verið gerðar á atvinnuleysi ungs fólks. Niðurstöður rannsóknarinnar voru þær að atvinnuleysi á ungum aldri hefur mikil áhrif á heilsu fólks á fullorðinsárunum. Ungt atvinnulaust fólk er mun líklegra til þess að reykja, áfengisneysla þeirra er meiri og þau eiga frekar við sálræn vandamál að stríða mörgum árum seinna. Einnig kom í ljós að ungt atvinnulaust fólk er líklegra til þess að vera atvinnulaust á fullorðinsárum (Hammarström og Janlert, 2002).  

Þórdís Jóna Sigurðardóttir (1998) gerði rannsókn á atvinnulausum ungmennum á aldrinum 18-24 ára. Úrtakið í rannsókn Þórdísar voru 540 ungmenni sem höfðu verið atvinnulaus í a.m.k. tvo mánuði og voru enn eða aftur atvinnulaus fimm mánuðum seinna og búin að vera að leita sér að vinnu. Eins og margar rannsóknir erlendis á þessi sviði leiddi rannsókn Þórdísar það í ljós að vanlíðan tengist atvinnuleysi, og ungmennin fundu fyrir meiri vanlíðan eftir því sem þau höfðu verið atvinnulaus oftar. Staðreyndin er sú að áhrif atvinnuleysis á fólk eru mjög neikvæð hvort sem um er að ræða fullorðið fólk eða ungmenni. Meginmunurinn virðist þó vera sá að atvinnuleysi ungmenna hefur áhrif mun lengur inní framtíð þeirra, og eru neikvæð áhrif þess óháð því hvort að viðkomandi er kominn í vinnu eða ekki. Ein skýringin á þessu getur verið sú að það virðist vera mjög erfitt fyrir fólk að venja sig af hegðun sem það hefur vanið sig á á unglingárunum þegar það er að mótast, hvort sem hún er hættuleg heilsu þeirra eða ekki (O´Higgins, 2001). Fullorðnir einstaklingar hafa mun frekar náð að þroska mótspyrnu gegn erfiðleikum fremur en ungt fólk sem er að þroskast. Atvinnulaus ungmenni upplifa að þau búi ekki yfir neinni hæfni og að þau séu ekki neins virði og þ.a.l. þurfi þjóðfélagið ekki á þeim að halda. Þegar ungt fólk upplifir að það sé ekki hluti af samfélaginu sem það býr í eru mun meiri líkur á því að það leiðist úti fíkniefnaneyslu og afbrot (O´Higgins, 2001). 

1.3 Leiðir til að sporna við atvinnuleysi erlendis
Í september 1997 kom út skýrsla sem Gestur Guðmundsson félagsfræðingur gerði fyrir Íþrótta- og tómstundaráð Reykjavíkur og Atvinnu- og ferðamálanefnd Reykjavíkur, skýrslan ber heitið Mat á starfsnámi Hins Hússins. Í þeirri skýrslu fjallar höfundur um sértækar aðgerðir og árangur þeirra sem farnar hafa verið erlendis til þess að sporna við atvinnuleysi, þá sérstaklega á Norðurlöndunum. Í skýrslunni kemur í ljós að samkvæmt reynslu vestur-evrópskra þjóða næst mestur árangur með því að tengja menntun og starfsþjálfun saman og með því að veita hverjum einstaklingi ráðgjöf og fylgja honum vel eftir.
Hér verða þær aðgerðir, og mat á þeim, sem birtust í áðurnefndri skýrslu Gests Guðmundssonar (1997) lauslega kynntar.

Í Svíþjóð hafa endurmenntunarnámskeið, atvinnubótavinna og starfsþjálfun, þar sem ríkið borgar hlut launa fyrir atvinnulaust fólk sem ráðið er til einkafyrirtækja, verið þau úrræði sem boðið er uppá til að sporna gegn atvinnuleysi. Það að einstaklingurinn vinni í samstarfi við atvinnuráðgjafa að því að meta hvaða úrræði henti honum best, að raunhæf markmið séu í starfsþjálfuninni og að þau snúi að þörfum hvers einstaklingsins fyrir sig er samkvæmt reynslu Svía vænlegasta leiðin til árangurs (ibid).
Í Danmörku hefur aðgerðum gegn atvinnuleysi verið skipt í þrennt. Í fyrsta lagi atvinnubótavinna. Í öðru lagi þar sem ríkið borgar hluta launa fyrir atvinnulaust fólk sem ráðið er til einkafyrirtækja og í þriðja lagi eru um ýmiskonar menntunarverkefni fyrir atvinnulausa að ræða. Besti árangurinn þar hefur verið þegar einkafyrirtækin ráða ungmennin til sín en þar kynnast ungmennin oft alvöru starfsumhverfi og stundum kemur það fyrir að þau eru ráðin áfram eftir að samningstímanum lýkur. Bent hefur verið á að gæta þurfi vel að því að vel sé staðið að samningsgerð, eftirliti og mati við einkaaðilana. Því stundum kemur fyrir að þessir aðilar séu að leita að ódýru vinnuafli (ibid). 

Í Noregi voru árið 1994 samþykkt lög sem kallast reform 94 sem kveða á um að allt ungt fólk eigi rétt á starfsréttindanámi. Lögin voru sett til að reyna að útrýma atvinnuleysi. Samkvæmt Reform 94 á meðal annars: Allt ungt fólk lögbundinn rétt til þriggja ára starfsréttindanáms að loknum grunnskóla sem það verður að nýta sér á aldrinum 16 til 19, allt nám á framhaldsskólastigi á að gefa annað hvort réttindi til framhaldsnáms, starfsréttindi eða skjalfesta færni á afmörkuðu sviði. Sveitarfélögin hafa þá skyldu að fylgja þessum rétti eftir og veita því unga fólki, sem hefur þörf á því, sérstakan stuðning (Gestur Guðmundsson, 1997). 

Í Bretlandi var starfsþjálfunarúrræði sem kallast Youth Traning Schemes (YTS) sett á laggirnar til að koma til móts við aukið atvinnuleysi ungs fólks. YTS eru  umfangsmikið starfsþjálfunarúrræði fyrir 16 til 17 ára ungmenni sem fara einkum fram hjá einkafyrirtækjum. Þátttakendur fá mjög lágan framfærslueyri og einkafyrirtækin borga engin laun en fá greiðslu gegn því að skuldbinda sig að kenna ungmennunum. Reynslan af YTS er almennt mjög neikvæð en þessum aðgerðum er oft lýst sem geymslu og hraðbraut til atvinnuleysis og hæfnisskorts (ibid). 
Í Frakklandi voru ný lög um leiðir til að sporna við atvinnuleysi ungs fólks samþykkt  í október árið 1997. Nýju lögin staðfestu að sett yrði af stað áætlun sem kölluð er New Services-Jobs for Young People. En áætlunin er tvíþætt, annars vegar er verið að glíma við atvinnuleysi ungs fólks og hins vegar er verið að þróa þjónustugreinar í landinu. Ríkið fjármagnar prógrammið sem felst í því að skapa ný þjónustustörf fyrir ungmenni, passað er uppá að störfin skapi ekki samkeppni við þau störf sem fyrir eru. Þegar nýju störfin voru sköpuð var haft sérstaklega í huga að þetta væru þjónustustörf í þágu samfélagsins. Reynt er að sjá til þess að ákveðin hluti starfa fari til ungmenna sem búa við erfiðar aðstæður og þeirra sem eiga við einhver félagsleg vandamál að stríða. Rannsóknir í Frakklandi höfðu leitt það í ljós að ungt fólk var sérstaklega illa statt á vinnumarkaðnum. Atvinnurekendur í Frakklandi hafa ekki viljað ráða til sín ungt fólk vegna reynsluleysis. Það unga fólk sem var í vinnu bjó yfirleitt við mikið óöruggi vegna þess að algengt hefur verið að þau hafi einungis fengið tímabundna samninga. Þessi nýja áætlun var sett af stað til að ungt fólk hefði tækifæri á því að öðlast reynslu af vinnumarkaðnum (European Commission, 1999). 

Í Queensland í Ástralíu hefur mikið átaksverkefni til að draga úr atvinnuleysi meðal ungs fólks reynst árangursríkt. Þar var sú leið farin að auka starfsmenntun og lærlingastöður fyrir ungt fólk. Einnig voru sköpuð ný störf hjá hinu opinbera og hjá einkaaðilum. Mikil áhersla var lögð á að skapa ný störf vegna þess að sú leið eykur líkurnar á því að ungmennin fái áframhaldandi vinnu eftir að starfsþjálfuninni lýkur (Leeves, Gareth, 2002). 

Greinilegt er að atvinnuleysi ungs fólks er samfélagsvandi sem samfélagið verður að leysa ef árangur á að nást. Samstarf stofnana sem sinna ungu fólki og atvinnumálum þeirra er mjög mikilvægt í þessu ljósi því eins og Gestur Guðmundsson kemst að í áðurnefndri skýrslu sinni: “ þá er atvinnuleysi ungs fólks einungis samheiti yfir vanda sem getur stafað af mörgum rótum. Mikilvægt er að greina vandann á hverjum stað og haga aðgerðum í samræmi við þá greiningu”.

1.4 Samantekt:
Skilgreining  ILO (International Labour Organization) á atvinnuleysi er að sá sé atvinnulaus sem ekki hefur unnið í meira en eina klukkustund af þeim tíma sem er til skoðunar (yfirleitt miðað hér við s.l. viku eða dag) en vill vinna og er virkur í að leita sér að atvinnu. 

Til þess að lenda inní talningu á atvinnulausum einstaklingum í Reykjavík þarf viðkomandi að vera skráður í atvinnuleysisskráningu en hún fer fram hjá Svæðisvinnumiðlunum höfuðborgarsvæðisins. Þeir sem rétt eiga á atvinnuleysisbótum eru launamenn og sjálfstætt starfandi einstaklingar á aldrinum 16-70 ára að því tilskildu að þeir séu; atvinnulausir, virkir í atvinnuleit, vinnufærir og reiðubúnir að ráða sig til allra almennra starfa. Einu tölurnar um umfang atvinnuleysis sem hægt er að fá eru frá Vinnumálastofnunar en þær eru að einhverju leyti takmarkaðar. Meðal annars útaf því að mikill fjöldi ungs fólks hefur ekki bótarétt og er því óvíst hvort að sá hópur skrái sig á atvinnuleysiskrá. Námsmenn sem ekki fá vinnu yfir sumartímann eru ekki líklegir til þess að ská sig á atvinnuleysisskrá og alltaf er til staðar viss fjöldi fólks sem ekki lendir inní tölum yfir atvinnuleysi vegna þess að það hefur, þrátt fyrir að vilja vinna, gefist upp á að leita að vinnu, svokallað uppgjafarvinnuafl eða „disgouraged workers” (2001, O’Higgins).

Rannsóknir benda til þess að atvinnuleysi hafi mjög slæm áhrif á andlega og líkamlega heilsu fólks. Aukin streita, kvíði og depurð fylgja atvinnuleysi og mun meiri líkur eru á því að fólk deyi fyrir aldur fram ef það er atvinnulaust.

Íslendingar hafa minni reynslu af atvinnuleysi en aðrar þjóðir en atvinnuleysi var nær óþekkt á Íslandi um langt skeið fram að upphafi tíunda áratugarins. Rannsóknir tengdar atvinnuleysi á Íslandi hafa því ekki verið margar. Íslendingar hafa í þessu sambandi verið að fást við úrræði fyrir atvinnulausa í mun skemmri tíma en flestar aðrar þjóðir.  Rannsóknir á viðhorfum Íslendinga til vinnu sýna að mjög mikilvægt er fyrir Íslendinga að vera í vinnu og að trú Íslendinga á gildi vinnusemi fyrir velgengi einstaklinga er mjög mikil.

Hvernig tekið er á atvinnuleysi tengist því hversu alvarlegar afleiðingarnar eru fyrir viðkomandi einstakling. Í samfélögum þar sem vinna skiptir miklu máli fyrir sjálfsmynd fólks er álagið við það að vera atvinnulaus meira. Afleiðingar atvinnuleysis eru alvarlegri þar sem atvinnuleysi hefur ekki verið mjög mikið, eins og hér á landi, en þar mætir fólk síður skilningi umhverfisins. Útfrá þessu má gera ráð fyrir því að það hafi alvarlegri afleiðingar fyrir fólk á Íslandi að vera atvinnulaust heldur en í nágrannaríkum okkar. Á Íslandi upplifir atvinnulaust fólk mun frekar að það sé að fást við einstaklingsvandamál frekar en samfélagsvandamál. 
Íslensk rannsókn á atvinnulausum ungmennum sýndi að vanlíðan tengist atvinnuleysi og að ungmennin fundu fyrir meiri vanlíðan eftir því sem þau höfðu verið atvinnulaus oftar. Áhrif atvinnuleysis á ungt fólk vara mun lengur en á eldra fólki. Atvinnuleysi virðist hafa meiri áhrif á framtíð ungs fólks og eru neikvæð áhrif þess óháð því hvort að viðkomandi er komin í vinnu eða ekki. Ein skýring á þessu gæti verið sú að erfitt er fyrir fólk að venja sig af hegðun sem það hefur vanið sig á á unglingsárunum þegar það er að mótast, hvort sem hegðunin er hættuleg heilsu þeirra eða ekki.

Leiðir sem nágrannaþjóðir okkar hafa farið til að takast á við atvinnuleysi hafa verið margar. Reynslan hefur sýnt að mestur árangur næst með því að tengja menntun og starfsþjálfun saman og með því að veita hverjum einstaklingi ráðgjöf og fylgja honum vel eftir. 

Atvinnuleysi ungs fólks er samfélagsvandi sem samfélagið verður að leysa í sameiningu ef einhver von á árangri á að nást. Samstarf stofnana sem koma að ungu fólki og atvinnumálum þeirra er mjög mikilvægt í þessu sambandi.

Kafli 2. Atvinnumál ungs fólks á Íslandi 

2.1 Atvinnuleysistölur
Samkvæmt tölum sem birtar eru á vef Vinnumálastofnunar (Vinnumálastofnun, 2004) er atvinnuleysi að aukast á öllu landinu og mest er aukningin hjá yngri aldurshópunum frá 15 til 34 ára.  Fjöldi atvinnulausra á öllu landinu er mestur hjá yngri aldurshópunum 15 til 34 ára. Á höfuðborgarsvæðinu var heildarfjöldi atvinnulausra í maí 2004, 3845 einstaklingar þar af voru 1020 einstaklingar á aldrinum 15 til 24 ára sem er 26,5% af heildaratvinnuleysi á höfuðborgarsvæðinu. Langtímaatvinnuleysi hefur verið að aukast á höfuðborgarsvæðinu til dæmis var það 20% í maí 2004 en aldrei hafa fleiri ungmenni verið skráð langtímaatvinnulaus ef skoðað er tímabilið febrúar 2000 til maí 2004. 201 einstaklingar á höfuðborgarsvæðinu voru skráðir langtímaatvinnulausir í maí 2004. Munur á milli kynja á aldrinum 15 til 24 ára er ekki mikill á tímabilinu febrúar 2000 til maí 2004 en sveiflurnar á fjölda þeirra sem eru atvinnulausir eru mjög svipaðar hjá konum og körlum. Atvinnuleysi kvenna er þó að aukast mun meira núna en karla. Til að mynda jókst atvinnuleysi kvenna á höfuðborgarsvæðinu um 175 konur frá maí til júní 2004 en fjöldi karla minnkaði um 3 á sama tíma (Vinnumálastofnun, 2004). 
Í viðauka 1 er að finna tölulegar upplýsingar um þróun atvinnuleysis ungs fólks á höfðuborgarsvæðinu frá febrúar 2000 fram í maí 2004.

2.2 Hvað hefur verið gert? 

Ýmiskonar námskeið fyrir ungt fólk í atvinnuleit hafa verið starfrækt í Hinu húsinu frá því að það var stofnað árið 1991. Þessi námskeið hafa þróast frá því að vera fyrst tómstundanámskeið fyrir 16-20 ára í það að vera fyrir 16-25 ára og með aukinni áherslu á að byggja þátttakendur upp fyrir þátttöku á vinnumarkaði. Starfsþjálfun atvinnulausra var sett á laggirnar sem verkefni í árslok 1992. Þetta verkefni sem kallaðist “veturliðaverkefnið” fór í gegnum mörg breytingartímabil á næstu árum og varð seinna kallað “Starfsnám Hins Hússins fyrir fólk á aldrinum 18- 25”.  Starfsnám Hins hússins tók um 6 mánuði. Fyrstu fjórar vikurnar, í átta tíma á dag, fóru í skyldunámskeið þar sem megináherslan var á að nemandinn væri í aðalhlutverki, honum hjálpað að átta sig á stöðu sinni og að setja sér markmið. Námskeiðin miðuðu þannig að því að byggja nemendur upp, bæta sjálfsmynd þeirra og gera þeim kleift að takast á við stöðu sína. Dæmi um skyldunámskeið voru til dæmis, hópefli, samskipti og sálfræði daglegs lífs, íslenska-leikur að orðum, siðfræði ungs fólks, ráðgjöf og meðferð, kynlíf og barneignir, hver er ég – hvert stefni ég? Og horft til framtíðar svo nokkur séu nefnd. Hluti námskeiðsins var í valgreinum og voru þar þrír kostir, tölvunám, listir og handverk og siðfræði og heimspeki. Einnig var boðið uppá fjölbreytta einstaklings- og hóparáðgjöf. Þátttakendur fóru svo seinna meir í einstaklingsviðtöl til atvinnufulltrúa, þar sem reynt var að greina þarfir þeirra, markmið og færar leiðir til að ná þeim markmiðum. Reynt var að velja starfsþjálfunarstaði eftir óskum þátttakenda sjálfra. Starfsþjálfun í 4-5 mánuði tók við eftir að námskeiðunum lauk. Starfsþjálfunarstaðirnir voru helst: félagsmiðstöðvar og aðrar starfsstaðir ÍTR(Gestur Guðmundsson, 1997). Starfsnámi lauk í apríl 2000 vegna þess tölur um atvinnuleysi lækkuðu verulega vegna uppsveiflu í þjóðfélaginu  og einnig var Reykjavíkurborg ósátt við kostnað vegna verkefnisins (Björn Vilhjálsson munnleg heimild, 03.09.2004).
Vinnuhópurinn var samvinnuverkefni Hins Hússins og félagsþjónustu Reykjavíkurborgar. Vinnuhópurinn var settur á laggirnar og rekinn af Kristjáni Sigurðssyni fyrrum forstöðumanns Unglingaheimili ríkisins. Hópurinn var félagslegt atvinnuúrræði fyrir ungt fólk á aldrinum 16-18 ára sem þurfti stuðning við að stunda reglulega vinnu. Hópurinn starfaði yfir sumarmánuðina. Vinnuhópurinn starfaði sem verktakar út um borgina og sinnti ýmsum verkefnum fyrir einkaaðila og stofnanir. Verkefnin voru meðal annars garðvinna, málningarvinna, hellulagnir o.fl. (Félagsþjónustan í Reykjavík, e.d.).  Þetta úrræði hófst um 1991, en ÍTR tók verkefnið yfir einhverntíman á árunum 1995-1997 (Björn Vilhjálsson munnleg heimild, 03.09.2004).

2.3 Hvað er í boði fyrir ungt fólk í dag ? 
Ýmis þjónusta er í boði fyrir ungt fólk í atvinnuleit í dag. Þessi úrræði sem standa til boða þjóna ólíkum hópum ungs fólks í samfélaginu. Hér verða þau helstu kynnt nánar.
2.3.1Vinnumiðlun

Vinnumiðlun ungs fólks hét áður Vinnumiðlun skólafólks þar sem miðlunin var einungis fyrir skólafólk en frá og með 2004 þjónar Vinnumiðlun öllu ungu fólki en ekki bara skólafólki. Vinnumiðlunin hefur verið starfandi ár hvert í Hinu Húsinu frá árinu 1999.  Áður var vinnumiðlunin samfléttuð Vinnumiðlun höfuðborgarsvæðisins en vegna umfangs vinnumiðlunarinnar og þess hversu starfsemin er afmörkuð var ákveðið að fela Hinu Húsinu umsjón verkefnisins. Frá áramótum 2004 varð sú breyting á að Vinnumiðlun starfar nú sjálfstætt undir ÍTR (íþrótta og tómstundaráð Reykjavíkur) en leigir aðstöðu frá Hinu Húsinu, þar sem hún á að vera starfrækt allt árið um kring. Vinnumiðlunin hefur starfað frá janúar til september en aðeins tekið við starfsumsóknum frá mars til loka apríl. Vinnumiðlunin hefur aðallega séð um að taka við umsóknum skólafólks og nú nýverið ungs fólks utan skóla, vegna sumarstarfa hjá stofnunum Reykjavíkurborgar og miðla þeim til þeirra. Ungt fólk hefur einungis getað sótt um á netinu en starfsfólk Vinnumiðlunar hefur boðið upp á aðstoð fyrir þá aðila sem ekki hafa haft aðgang að netinu (Auður Kristín Welding og Sigfús Þór Sigmundsson, 2003). 
Nú er hafin undirbúningsvinna fyrir því að Vinnumiðlun ungs fólk verði starfrækt allt árið.  Það er í fyrsta skipti sem Reykjavíkurborg starfrækir sérstaka vinnumiðlun fyrir ungt fólk allt árið um kring.
Í ár sóttu 2667 um hjá Vinnumiðluninni. 1422 fengu sumarvinnu í gegnum Vinnumiðlun ungs fólks. 1203 drógu umsókn sína tilbaka, þeir hafa þá fengið vinnu annarstaðar (flestir) eða eru farnir í frí o.s.fr. 42 einstaklingar höfðu enga vinnu fengið þegar VUF hætti störfum í ár (Sigfús Þ. Sigfússon munnleg heimild, 03.09.2004).
2.3.2 Fjölsmiðjan

Fjölsmiðjan er sjálfseignarstofnun, sem rekur verkþjálfunar- og framleiðslusetur fyrir ungt fólk á aldrinum 16-24 ára, sem hætt hefur námi og ekki náð að fóta sig á vinnumarkaði.

Markmiðið er að bjóða fjölþætta verkþjálfun og fræðslustarfsemi því unga fólki er þar starfar og greiða fyrir störf þeirra sem svarar til atvinnuleysisbóta. Stefnt er að því að 40-70 nemar geti verið að störfum hverju sinni í 7-10 manna verkdeildum undir verkstjórn fagfólks. Eftirtaldar deildir eru í boði sem valkostir fyrir væntanlega nema: Trésmíðadeild, rafmagnsdeild, hússtjórnar- og matreiðsludeild, tölvu og prentdeild og bílaþvottadeild. Í framtíðinni er stefnt að því að bæta við sjávarútvegsdeild, umönnunardeild barna og fullorðinna, skrifstofu- og tölvudeild, hönnunar- og fatadeild o.sfrv. eftir aðsókn og eftirspurn. Með þessu móti er vonast til að nemarnir geti fundið áhugavert starf fyrir sína hæfileika og dvölin verði forvinna að frekara skólanámi, eða þeir komi sem þjálfað starfsfólk í áhugavert starf á almennum vinnumarkaði.

Fjölsmiðjan er líka þjálfunar- og endurhæfingarstaður fyrir ungt fólk, sem þarf undirbúning fyrir frekara nám eða störf. Þetta er ekki meðferðarstofnun, en á að vera hentugur vinnustaður fyrir ungt fólk sem er að fóta sig að nýju úti á lífsins vegum eftir áföll. Það getur skipt um verkdeild eftir að það hefur störf, ef því sýnist önnur deild áhugaverðari en sú er þeir völdu í upphafi. Framleiðsla og þjónusta Fjölsmiðjunnar verður seld á markaði og eiga tekjurnar að standa undir hluta af þeim kostnaði sem hlýst af rekstri hennar (Þorbjörn Jensson, 2001). Fjölsmiðjan var formlega stofnuð 15. mars árið 2001. Stofnendur eru Félagsmálaráðuneytið/Vinnumálastofnun, Rauði kross Íslands, Reykjavíkurborg, Hafnarfjarðarbær, Kópavogsbær, Seltjarnarnesbær, Mosfellsbær, Garðabær og Bessastaðahreppur. Menntamálaráðuneytið hefur einnig stuðlað að stofnun Fjölsmiðjunnar og á fulltrúa í stjórn hennar.
Fjölsmiðjan greiðir öllum nemum fyrir störf þeirra, en fær endurgreiddar þær upphæðir frá öðrum aðilum Fjölsmiðjunnar. Þannig greiðir Atvinnuleysistryggingasjóður fyrir þá sem koma af atvinnuleysistryggingaskrá. Félagsmálastofnanir greiða fyrir þá sem eru á vegum viðkomandi sveitarfélaga og Rauði kross Íslands, ásamt deildum hans á höfuðborgarsvæðinu, greiðir fyrir þá sem eru á aldrinum 16-18 ára og njóta ekki aðstoðar annarra aðila.

Atvinnuleysistryggingarsjóður hefur auk þess veitt kr. 18 milljónir til reksturs Fjölsmiðjunnar og Menntamálaráðuneytið kr. 3 milljónir. Einnig greiða sveitarfélögin kr. 3 milljónir á ári samtals sem skiptis eftir fjölda nema frá hverju sveitarfélagi. Það sem uppá kann að vanta í rekstrarkostnaði verður Fjölsmiðjan að afla með sölu á framleiðslu sinni (Þorbjörn Jensson, 2001). Fjölsmiðjan er með pláss fyrir u.þ.b. 50 nema, á stórhöfuðborgarsvæðinu, og reynir að hafa ekki fleiri hjá sér í einu. Það er alltaf þónokkur fjöldi ungmenna á biðlista hjá Fjölsmiðjunni, en hann er að sögn Þorbjarnar Jenssonar (munnleg heimild, 26.05.2004) mislangur allt frá því að hafa 40 til 120 ungmenni á honum.
2.3.3 Atvinnumiðstöð stúdenta

Atvinnumiðstöð stúdenta er rekin af Félagsstofnun stúdenta en Stúdentaráð HÍ hefur formlega aðild að henni. Rétt á þjónustu miðstöðvarinnar eiga íslenskir og erlendir námsmenn í íslenskum skólum á framhaldsskóla- og háskólastigi og íslenskir námsmenn við nám erlendis. Sá telst námsmaður sem hefur verið í námi síðustu sex mánuði eða er á leið í nám á næstu sex mánuðum. Ungt fólk á aldrinum 16-30 ára geta skráð sig í gagnagrunn Atvinnumiðstöðvar stúdenta (Atvinnumiðstöð stúdenta, e.d). 
Markmið Atvinnumiðstöðvar stúdenta er að auðvelda námsmönnum leit að störfum sem tengjast náminu. Annað markmið er að auðvelda atvinnurekendum að finna fólk til starfa með rétta faglega og fræðilega þekkingu. Nú í ár skráðu tæplega 4000 námsmenn sig hjá Atvinnumiðstöð stúdenta sem er svipað og seinustu ár. Atvinnumiðstöð stúdenta selur fyrirtækjum og stofnunum aðstoð sína við að finna hæfan starfskraft. Atvinnurekendur kaupa í raun aðgang að umsóknum, og þess vegna getur starfsfólk Atvinnumiðstöðvarinnar ekki vitað hversu margir fá starf í gegnum þeirra þjónustu (Hanna María Jónsdóttir munnleg heimild, 31.05.2004). 
2.3.4 Vinnumiðlun höfuðborgarsvæðisins

Ýmiskonar námskeið eru í boði fyrir ungt atvinnulaust fólk hjá vinnumiðlun höfuðborgarsvæðisins.  Síðastliðið haust voru gerðar miklar breytingar á þeirri ráðgjöf sem er í boði hjá vinnumiðluninni með það markmið að leiðarljósi að efla ráðgjöfina. Nú eru í boði stutt og markviss námskeið strax í upphafi atvinnuleysis. Vonir stóðu til að þörfum ungs atvinnulauss fólks væri betur mætt með slíkum námskeiðum þar sem mikið brottfall er úr lengri námskeiðum hjá þessum hópi. Hér verða nefnd nokkur námskeið sem ungt atvinnulaust fólk hefur nýtt sér og eru í boði hjá vinnumiðlun höfuðborgarsvæðisins: 

Áhugasviðsgreining: markmið er að greina tengsl áhugasviðs og starfsánægju því það að velja starf með tilliti til áhugasviðs eykur líkur á ánægju og farsæld í starfi. Námskeiðið eru 3 klst. Frá 1.janúar til 1.maí 2004 tóku 8 einstaklingar á aldrinum 16-25 ára. 
Fjölsmiðjan: sem áður hefur verið nefnd er námskeið sem hægt er að sækja um frá vinnumiðlun höfuðborgarsvæðisins. 

Fjarnámsmenntasmiðja: námskeiðið er ætlað ungu fólki á aldrinum 16-24 ára sem hætt hefur námi en hefur áhuga á að hefja það að nýju. Kennd verða vinnubrögð sem nýtast í fjarnámi auk þess verður kynning á því fjárnámi sem í boði er. Námskeiði er 20 klst. Frá 1.janúar til 1.maí 2004 tóku 4 einstaklingar á aldrinum 16-25 ára.
Vinnuvélanámskeið: markmið er að veita nægilega grunnþekkingu á gerð, beitingu og virkni algengustu vinnuvéla. Námskeiðið er 80 klst.

Sjálfstyrkingarnámskeið: er samvinnuverkefni vinnumiðlunar höfuðborgarsvæðisins og Mími- Símenntunar ehf. Markmið námskeiðsins er að vinna gegn niðurbrjótandi áhrifum atvinnuleysis með því að efla sjálfstraust og hæfni í mannlegum samskiptum. Námskeiðið er 20 klst. Frá 1.janúar til 1.maí 2004 tóku 12 einstaklingar á aldrinum 16-25 ára þátt.
Fyrir þá sem hafa verið lengi á atvinnuleysisskrá (6 mánuði samfellt eða lengur) er boðið uppá svokallaða námsstyrki og námssamninga. Námstyrkir eru styrkir sem geta numið allt að 25% af námskeiðagjaldi. Eitt af skilyrðunum er þó að námið auki verulega líkur á vinnu. Styrkurinn stendur þeim atvinnuleitendum til boða sem hafa bótarétt hjá stéttarfélagi. Frá 1.janúar til 1.maí 2004 fengu 7 ungmenni námsstyrk. Námssamningur er úrræði sem er í boði fyrir þá sem hafa verið í nokkurn tíma atvinnulausir. Námið skal ekki vera lánshæft hjá LÍN og það skal vera á dagvinnutíma. Það skal miðað við það að námið auki líkur á atvinnu fyrir einstaklinginn. Frá 1.janúar til 1.maí 2004 fengu 2 einstaklingar á aldrinum 16-25 ára námssamning.
Hér hafa aðeins verið nefnd þau námskeið sem ungt atvinnulaust fólki hefur leitað mest í. Vinnumiðlun höfuðborgarsvæðisins býður upp á ýmis önnur námskeið eins og tölvu- og bókhaldsnámskeið en þau hafa ekki verið vinsæl hjá ungu atvinnulausu fólki. Einnig er boðið upp á fleiri námskeið í samstarfi við aðra námskeiðshaldara (Vinnumiðlun höfuðborgarsvæðisins, 2004). 

Tafla 1. Yfirlit yfir fjölda einstaklinga á aldrinum 16-25 ára sem hafa tekið þátt í einhverjum úrræðum á vegum Vinnumiðlunar höfuðborgarsvæðisins frá 1.janúar til 1.mai 2004 (Félagsmálaráðuneytið, 2004). En fjöldi ungmenna á atvinnuleysisskrá í janúar 2004 var 809, fjöldi skráðra ungmenna í febrúar var 859, í mars 2004 voru 855 og í apríl 835 ungmenni á skrá hjá Svæðismiðlun höfðuborgarsvæðisins (Vinnumálastofnun, 2004).  
	Námskeið
	Fjöldi þátttakanda

	Áhugasviðsgreining
	8

	Ferilsskrársgerð
	1

	Stattu með sjálfum þér
	1

	Sjáfsstyrking
	12

	Fjölsmiðjan
	60

	Vinnuvélanámskeið
	13

	Fjarnámsmenntasmiðjan
	4

	Bókhald
	2

	Tölvunámskeið
	3

	Breytingar-Tækifæri/Stl.3
	11

	Vertu þú sjálfur...
	19

	Námsstyrkir
	7

	Námssamningar
	2

	Starsþjálfun
	1

	Samtals:
	144


2.3.5 Annað 

Námskeiðið Vertu þú sjálfur... en hver ertu ? er verkefni sem Hrafnhildur Tómasdóttir ráðgjafi hjá Mentor ehf. og ráðgjafi hjá Vinnumiðlun höfuðborgarsvæðisins fékk styrk frá Starfsmenntaráði til að framkvæma. Námskeiðið er ætlað ungu atvinnulausu fólki sem stendur utan skólakerfisins og nýtur ekki ráðgjafar þar. Verkefni var unnið í samvinnu við Hitt Húsið og Fjölsmiðjuna og var haldið eitt námskeið á hvorum stað. Verkefnið byggir á fræðilegri hugmyndafræði um alhliða einstaklingsbundna ráðgjöf um líf og starf viðkomandi, svo einstaklingar verði hæfari til að takast á við líf sitt og stöðu m.a. á vinnumarkaði (Félagsmálaráðuneytið, 2004).                       

Nýsköpunarsjóður námsmanna hefur aðsetur hjá Atvinnumiðstöð stúdenta. Sjóðurinn var stofnaður 1992 til þess að útvega áhugasömum nemendum sumarvinnu við metnaðarfull og krefjandi rannsóknarverkefni. Styrkjum er úthlutað til kennara á háskólastigi, fyrirtækja, rannsóknastofnana eða einstaklinga sem teljast hafa sérþekkingu á ákveðnu sviði, til þess að ráða stúdenta til sumarstarfa. Markmið sjóðsins er að stuðla að nýsköpun, jafnt fyrir atvinnulíf sem á fræðasviði. Alls bárust 357 umsóknir um styrki fyrir sumarið 2004.  En 141 verkefni hlaut styrk. Styrkveiting frá Nýsköpunarsjóði felst í því að sjóðurinn greiðir námsmanni mánaðarlega styrki en fyrirtæki eða viðkomandi umsjónaraðili sér fyrir aðstöðu og efniskostnaði. Í ár nemur mánaðarlegur styrkur 110.000 kr.  Mismunandi er hversu marga mánuði námsmaður fær, en það er einnig algengt að fyrirtækið sem viðkomandi námsmaður vinnur fyrir borgi mótframlag. Sjóðurinn er fjármagnaður með framlögum frá ríki, Reykjavíkurborg, Framleiðnisjóði landbúnaðarins og öðrum sveitarfélögum (Nýsköpunarsjóður námsmanna, 2004).
Fyrr í vetur var settur á fót starfshópur sem félagsmálaráðherra og Vinnumálastofnun stóðu að. Helstu verkefni þessa starfshóps eru meðal annars að greina atvinnuleysi ungs fólks og langtímaatvinnuleysi, bæði fyrir landið í heild og varðandi einstök svæði og sveitarfélög.  Að koma á fót sérstökum verkefnum á þeim stöðum þar sem atvinnuleysi er mikið og hafa yfirumsjón með þeim verkefnum. Skipaðir hafa verið samstarfshópar aðila vinnumarkaðarins, sveitarfélaga og menntastofnana um átaksverkefni gegn atvinnuleysi ungs fólks í nokkrum héruðum en starfið virðist vera komið lengst af stað á Suðurnesjum. En atvinnuleysi á öllu landinu hefur á undanförnum árum verið hlutfallslega mest á Suðurnesjum. Verkefnisstjóri átaksins er Johan D. Jónsson og hefur hann unnið að undirbúning átaksins síðastliðna mánuði. Verkefnið er starfsnám, fyrst er um tveggja mánaða bóklegt nám á starfsmenntunarbrautum sem fer fram hjá Fjölbrautarskóla Suðurnesja og hjá Miðstöð símenntunar. Eftir bóknámið tekur svo við þriggja mánaða starfsþjálfun í fyrirtækjum. Þátttakendur halda atvinnuleysisbótum meðan á námi stendur og fá 19 einingar fyrir bóklega námið (Helgi Bjarnason, 2004). Áður en verkefnið var sett á laggirnar var framkvæmd gagnasöfnun og greining á þörfum atvinnulausra á Suðurnesjum. Þetta var gert til að geta komið sem mest í móts við þarfir þess fólks sem er á atvinnuleysisskrá á Suðurnesjum. Það sem kom í ljós við þessa greiningarvinnu var að langstærsti hluti fólksins var aðeins með grunnskólapróf og að margir höfðu áhuga á einhverskonar starfstengdu námi. Lögð var áhersla á að einstaklingar kæmu í námið af eigin áhuga, en ekki vegna þvingunar eða þrýstings.  30 til 40 manns sem eru atvinnulaus taka þátt í verkefninu. Verkefnið fór af stað í maí og mun því ljúka í haust (sept, okt) (Jóhan D. Jónsson munnleg heimild, 02.06.2004).  Hjálmar Árnason alþingismaður og formaður verkefnisstjórnar félagsmálaráðherra og Vinnumálastofnunar, segir að átakið á Suðurnesjum sé tilraun sem hægt er að yfirfæra á önnur landsvæði ef vel til tekst (Hjálmar Árnason munnleg heimild, 20.05.2004).
2.4 Samantekt:

Samkvæmt tölum frá Vinnumálastofnun er atvinnuleysi að aukast á öllu landinu og mest er aukningin hjá yngri aldurshópunum frá 15 til 34 ára. Á höfuðborgarsvæðinu var heildarfjöldi atvinnulausra í maí 2004, 3845 einstaklingar þar af voru 1020 einstaklingar á aldrinum 15 til 24 ára sem er 26,5% af heildaratvinnuleysi á höfuðborgarsvæðinu. Langtímaatvinnuleysi hefur verið að aukast á höfuðborgarsvæðinu til dæmis var það 20% í maí 2004 en aldrei hafa fleiri ungmenni verið skráð langtímaatvinnulaus á tímabilinu febrúar 2000 til maí 2004. Atvinnuleysi kvenna er að aukast meira en karla á höfuðborgarsvæðinu.

Eins og fram hefur komið er ýmis þjónusta í boði fyrir ungt atvinnulaust fólk á höfuðborgarsvæðinu sem skráð er á atvinnuleysisskrá. Í samantekt Vinnumálastofnunar vegna fyrirspurnar Ögmundar Jónassonar um atvinnuleysi ungs fólks í Reykjavík kemur fram að ekki eru margir einstaklingar á aldrinum 16-25 ára sem nýta sér þessa aðstoð, sjá töflu 1 (Félagsmálaráðuneytið, 2004). 

Ung atvinnulaust fólk getur skáð sig  til  Vinnumiðlunar ungs fólks í þeirri von að fá vinnu yfir sumartímann. Vinnumiðlun ungs fólks hefur ekki getað veitt öllum þeim sem skráð sig hjá þeim vinnu. Í ár sóttu 2657 um vinnu og 1422 var úthlutað starf. Það unga fólks sem þarf meiri aðstoð, t.d. vegna þess að það hefur hætt námi og ekki náð að fóta sig á vinnumarkaði, getur sótt um pláss hjá Fjölsmiðjunni í gegnum Vinnumiðlun höfuðborgarsvæðisins og Félagsþjónustuna. Þar fær ungt fólk ýmsa verkþjálfun og fræðslu sem mun nýtast þeim á vinnumarkaðnum í framtíðinni, einnig fer þar fram þjálfun og undirbúningur fyrir ungt fólk sem hefur áhuga á að halda áfram að mennta sig.
Námsmenn í atvinnuleit hafa möguleika á því að skrá sig hjá Atvinnumiðstöð Stúdenta í þeirri von um að atvinnurekendur sem þangað hafa leitað muni bjóða þeim starf. Á hverju sumri sækja fjölmargir námsmenn um styrk frá Nýsköpunarsjóði námsmanna til þess að starfa við ýmiskonar rannsóknarverkefni. Í ár fengu 141 verkefni styrk. 
Fyrr í vetur var settur á fót starfshópur sem félagsmálaráðherra og Vinnumálastofnun stóðu að. Helstu verkefni þessa starfshóps eru meðal annars að greina atvinnuleysi ungs fólks og langtímaatvinnuleysi og koma á fót sérstökum verkefnum á þeim stöðum þar sem atvinnuleysi er mikið og hafa yfirumsjón með þeim verkefnum. Útfrá þessum starfshóp var sett af stað átaksverkefni gegn atvinnuleysi ungs fólks á Suðurnesjum. Verkefnið tekur fimm mánuði og eru fyrstu tveir mánuðir bóklegt nám á starfsnámsbraut en síðustu þrír eru starfsþjálfun hjá fyrirtæki. Þátttakendur þiggja atvinnuleysisbætur á meðan.  30 til 40 manns sem eru atvinnulausir taka þátt í verkefninu. Verkefnið fór af stað í maí og mun því ljúka í haust.
Kafli  3. Rannsóknarniðurstöður            
3. 1 Aðferðir og gögn

Í rannsókn þessari eru notaðar bæði eigindleg (qualitiative)  og megindleg (quantiative) aðferð til að safna gögnum. Í upphafi rannsóknar var notuð eigindleg aðferð þegar tekin voru ítarleg viðtöl við valinn hóp einstaklinga sem rannsakendur telja að hafi mikla þekkingu á atvinnumálum ungs fólks í Reykjavík. Þessir einstaklingar voru meðal annars félagsráðgjafi, stjórnmálamaður, atvinnu- og námsráðgjafi og háskólakennari.  Tilgangur þessara ítarlegu viðtala var að fá tilfinningu fyrir hvernig atvinnumálum ungs fólks í Reykjavík er háttað og voru niðurstöður viðtalanna notaðar til hliðsjónar við hönnun þeirra tveggja spurningalista sem síðar voru lagðar fyrir. 


Megindlega gögnum var safnað með tveimur spurningarkönnunum, Könnun um atvinnumál ungs fólks í Reykjavík 1 og 2. Þátttakendum rannsóknarinnar var skipt í tvo hópa, annars vegar sérfræðingar og hins vegar einstaklingar sem skráðir voru hjá Vinnumiðlun ungs fólks (s.s. rannsóknarhópurinn; ungt fólk í atvinnuleit).
Fyrri könnunin, Atvinnumál ungs fólks í Reykjavík 1, var send með tölvupóst á 58 einstaklinga sem hafa einhverja þekkingu á viðfangsefni þessarrar skýrslu. Úrtak sérfræðinga var valið með tillit til þekkingar þeirra, og með svokallaðri snjóboltaaðferð (snowball sampling)
. Í hópi sérfræðinga eru m.a. félagsráðgjafar, atvinnu- og námsráðgjafar, sérfræðingar frá Vinnumálastofnun og stjórnmálamenn. Niðurstöður þessarar könnunnar verða ekki notaðar til þess að alhæfa um skoðun almennings heldur til þess að sýna fram á skoðanir þeirra sem koma að atvinnumálum ungs fólks. Spurningarlistinn sem sendur var út var bæði með lokuðum og opnum spurningum (sjá könnun í viðauka). Könnunni var send á 58 manns með tölvupósti. 33 tóku þátt eða 58.93% sem verður að teljasta viðunandi svarhlutfall. 22 tóku ekki þátt og 1 óskaði eftir því að svara ekki. Könnuninn var send út í byrjun júlí og tveimur vikum seinna var send út ítrekun á þá sem ekki höfðu svarað. Tímasetning könnunarinnar hefur líklega áhrif á svarhlutfall hennar en margir eru í sumarfríi á þessum tíma og eru þ.a.l. ekki að athuga tölvupóstinn sinn reglulega. Með það í huga að sumarfrí gætu haft möguleg áhrif á svörunina þá var könnuninn látin vera í gangi í þrjár vikur til þess að einstaklingar sem væru í sumarfríi en væru að skoða tölvupóstinn sinn hefðu möguleika á að svara.  

Seinni könnunin, Könnun á atvinnumálum ungs fólks í Reykjavík 2, var send (með tölvupósti) á 618 einstaklinga á skrá hjá Vinnumiðlun ungs fólks, fjöldi þeirra sem svöruðu var 335 en það er 54.21% svarhlutfall. Könnuninn var send út í byrjun ágúst. Eftir að könnunin hafði verið í gangi í viku var send út ítrekun en þá höfðu einstaklingarnir viku til viðbótar til að svara spurningunum. Könnunin innihélt 21 spurningar bæði lokaðar og opnar. Þar sem könnunin var send á einstaklinga sem voru á skrá hjá Vinnumiðlun ungs fólks, er um einstaklinga í atvinnuleit að ræða en ekki  atvinnulaus ungmenni, en  aðeins 7 af svarendum voru atvinnulaus sumarið 2004. 

Notast var við Outcome netkannanaforritið við uppsetningu og úrvinnslu kannanna. Könnunin var send á netföng viðkomandi einstaklinga. Mjög hentugt er að notast við Outcome forritið þegar framkvæma á netkönnun eins og hér var gert. Forritið reiknar út fylgnistuðla og tíðnitölur. Einn ókostur á forritinu er að ekki er hægt að gera ráð fyrir fleirum en einum svarmöguleika. Tekið var tillit til þess þegar spurningar voru samdar. 

Í upphafi rannsóknarinnar var ætlunin að hafa rýnihóp þar sem rannsakendur ætluðu að fá til sín u.þ.b. átta ungmenni á skrá hjá Svæðismiðlun höfðuborgarsvæðisins til þess að fá að heyra hvað þau hefðu að segja um atvinnumál ungs fólks í Reykjavík. Rannsakendur fengu u.þ.b. 25 nöfn hjá Svæðismiðlun höfuðborgarsvæðisins sem þeir hringdu í og boðuðu í viðtal. Þessir einstaklingar höfðu allir gefið leyfi fyrir því að hringt yrði í þá. Ekkert varð úr framkvæmt þessari þar sem að enginn úr hópi þessara ungmenna gat séð sér fært um að mæta (þrátt fyrir boð um veitingar). Þetta styður ef til vill það sem kom fram í kafla 1.2. að fólk sem hefur verið atvinnulaust í einhvern tíma verður mun frekar óvirkt þannig að það á erfitt með að framkvæma hluti sem áður reyndist þeim auðvelt.   

3.2 Könnun á atvinnumálum ungs fólks í Reykjavík 1, könnun lögð fyrir sérfræðinga. 
Tilgangur þessarar könnunar var að kanna viðhorf og skoðanir þeirra sem að einhverju leiti geta talist til sérfræðinga í atvinnumálum ungs fólks. Hér er einnig verið að leita eftir nýjum hugmyndum sem gætu nýst í framtíðarsýn í þessum málaflokki. 
Eina bakgrunnsbreytan sem spurt var um í þessari könnun var starfsgrein. Það er mikilvægt fyrir þá sem skoða þessar niðurstöður að gera sér grein fyrir því úr hvaða starfsgrein þeir koma sem svara. Starfsgrein er sérstaklega mikilvæg þegar skoðuð eru svör úr tveimur spurningum sem á eftir koma, þar sem þær fjalla um starfsvettvang eða vinnustaði viðkomandi svarenda, en það eru spurningar 6. og 7. 

Niðurstöður:

Tafla 3.1

1. Hver er starfsgrein þín?

	Svar
	Fjöldi
	Hlutfall
	

	Alþingismaður
	3
	9.09%
	

	Atvinnuráðgjafi
	2
	6.06%
	

	Borgarfulltrúi
	1
	3.03%
	

	Félagsráðgjafi
	7
	21.21%
	

	Námsráðgjafi
	2
	6.06%
	

	Sérfræðingur hjá Rvk
	0
	0%
	

	Sérfræðingur hjá ríki
	3
	9.09%
	

	Stjórnandi hjá Rvk
	2
	6.06%
	

	Sjórnandi hjá ríki
	3
	9.09%
	

	Annað
	10
	30.30%
	

	Vil ekki svara
	0
	0%
	

	Alls
	33
	100%

Mynd 3.1 Hver er starfsgrein þín?

Stærsta hlutfall þeirra sem svara þessari könnun, eða 31 %, starfa við annað en það sem er hér gefið upp. Þeirra starfsvettvangur gæti verið af ýmsum toga t.d. gæti hér verið um að ræða fólk sem vinnur hjá einkafyrirtækjum sem starfa við vinnumál, t.d. hjá VR, Samtökum Atvinnulífsins og ASÍ. Stórt hlutfall svarenda, 21%, eru félagsráðgjafar.  9% svarenda eru alþingismenn, en þessi könnun var eingöngu send á þá alþingismenn sem höfðu verið sérstaklega að vinna að atvinnumálum ungs fólks.
Tafla 3.2

2. Telur þú atvinnuleysi ungs fólks (16-30 ára) í Reykjavík vera vandamál?

	Svar
	Fjöldi
	Hlutfall
	

	Mjög mikið
	5
	15.15%
	

	Mikið
	17
	51.52%
	

	Miðlungs
	9
	27.27%
	

	Lítið
	2
	6.06%
	

	Mjög lítið
	0
	0%
	

	Alls
	33
	100%

Mynd 3.2 Telur þú atvinnuleysi ungs fólks (16-30 ára) í Reykjavík vera vandamál?

Eins og sést á mynd 4.2 telur meirihluti svarenda atvinnuleysi ungs fólks í Reykjavík vera mjög mikið eða mikið vandamál, eða tæplega 70%. Um það bil 27 % telja það vera miðlungs vandamál, og u.þ.b. 6% telja það vera lítið vandamál. Engin þeirra sem svarar þessari könnun telur atvinnuleysi ungs fólks í Reykjavík vera mjög lítið vandamál.

Tafla 3.3

3. Hverja telur þú vera megin ástæðu atvinnuleysis ungs fólks? 
	Svar
	Fjöldi
	Hlutfall
	

	Atvinnurekendur vilja ekki ráða ungt fólk í vinnu
	2
	6.06%
	

	Ekki er um nægt framboð vinnu að ræða
	15
	45.45%
	

	Brottfall úr skóla
	7
	21.21%
	

	Vinnumarkaðurinn hentar ekki ungu fólki
	0
	0%
	

	Ungt fólk skortir þann aga sem þarf til að vera á vinnumarkaði
	0
	0%
	

	Ungt fólk hefur of litla atvinnureynslu til að komast inn á vinnumarkað
	5
	15.15%
	

	Ungt fólk vill ekki vinna
	2
	6.06%
	

	Annað, hvað? Vinsamlegast skrifið hér
	2
	6.06%
	

	Alls
	33
	100%

Mynd 3.3 Hverjar telur þú vera megin ástæðu atvinnuleysis ungs fólks? 
Flestir svarendur, eða rúmlega 46%, telja að meginástæða fyrir atvinnuleysi ungs fólk í Reykjavík vera að ekki sé næg vinna í boði. Um það bil 21% svarenda telja að brottfall úr skóla sé meginástæða atvinnuleysis ungs fólks. 15% þeirra sem svara telja að ungt fólk hafi of litla starfsreynslu til að komast inná vinnumarkað. 6% telja að ungt fólk vilji ekki vinna og önnur 6% svarenda að atvinnurekendur vilji ekki ráða ungt fólk í vinnu. Engin þeirra sem þessari könnun svara telja að vinnumarkaður henti ekki ungu fólki, að ungt fólk skorti þann aga sem þarf til að vera á vinnumarkaði eða að ungt fólk vilji ekki vinna.

Önnur svör:

· Atvinnurekendur virðast hafa dregið verulega úr ráðningu ungs fólks í afleysingar og leysa afleysingar frekar með tilfærslu verkefna hjá sínu starfsfólki.
· Öll þau atriðið sem að ofan eru talin-ég tel ekki hægt að segja að ein megin skýring sé á atvinnuleysi ungs fólks.
Tafla 3.4

4. Hvað þarfnast ungt fólk helst aðstoðar við er kemur að atvinnumálum? 
	Svar
	Fjöldi
	Hlutfall
	

	Áhugasviðgreining
	2
	6.67%
	

	Ferilskrársgerð
	1
	3.33%
	

	Fræðslu um atvinnulífið
	9
	30.00%
	

	Sjálfsstyrkingu
	4
	13.33%
	

	Starfsnám
	10
	33.33%
	

	Almenna menntun
	1
	3.33%
	

	Annað, hvað? Vinsamlegast skrifið hér
	3
	10.00%
	

	Alls
	30
	100%

Mynd 3.4 Hvað þarfnast ungt fólk helst aðstoðar við er kemur að atvinnumálum?
Tæplega 34% svarenda telja að ungt fólk þurfi mest á einhvers konar starfsnámi að halda, en einnig er hátt hlutfall þeirra sem telja að ungt fólk þurfi á fræðslu um atvinnulífið að halda. Rúmlega 13% svarenda telja að þörf sé á sjálfsstyrkingu, en tæplega 7% telja að ungt fólk þurfi áhugasviðsgreiningu. Um 10% svarenda merktu við annað, þau svör eru birt hér að neðan.
Önnur svör:

· Ég tel að ungu fólki skorti sjálfsaga oft á tíðum. Margir þeir sem detta út úr skóla koma sér ekki að því að koma sér út á vinnumarkaðinn þar sem oft á tíðum er erfitt að fá vinnu. Þau þurfa að sýna meiri áhuga á að finna vinnu og vinna að því. 

· Menntun er lykillinn að farsæld á vinnumarkaði en til viðbótar hefur ungt fólk þörf fyrir ráðgjöf sem felur í sér öll þau atriði önnur sem að ofan eru talin. 

· sjálfstyrkingu og aðhald
Tafla 3.5

5. Telur þú að þörf sé á sérstakri vinnumiðlun fyrir ungt fólk (16-30 ára) sem er starfrækt allt árið? 

	Svar
	Fjöldi
	Hlutfall
	

	Mjög mikil
	14
	42.42%
	

	Mikil
	12
	36.36%
	

	Miðlungs
	3
	9.09%
	

	Lítil
	1
	3.03%
	

	Mjög lítil
	3
	9.09%
	

	Alls
	33
	100%

Mynd 3.5 Telur þú að þörf sé á sérstakri vinnumiðlun fyrir ungt fólk (16-30 ára) sem er starfrækt allt árið?

Vinnumiðlun ungs fólks er starfrækt í dag frá janúar til september. Þó er aðeins tekið við starfsumsóknum frá mars til lok apríl. Flestir þeir sem þessari könnun svara eða tæplega 80% svarenda telja að það sé mjög mikil eða mikil þörf á að sérstök vinnumiðlun sé starfsrækt allt árið. 9.1 % svarenda telja að það sé miðlungsþörf á sérstakri vinnumiðlun fyrir ungt fólk allt árið, aðeins 3% telja að lítil þörf sé á henni. Rúmlega 9% þeirra sem svara telja að lítil þörf sé á sérstakri vinnumiðlun fyrir ungt fólk allt árið.
Tafla 3.6

6. Hver telur þú að ætti að reka slíka vinnumiðlun?

	Svar
	Fjöldi
	Hlutfall
	

	Einkaaðilar
	2
	6.06%
	

	Reykjavíkurborg
	2
	6.06%
	

	Ríkið
	5
	15.15%
	

	Reykjavíkurborg og ríki í sameiningu
	21
	63.64%
	

	Annar, hver? Vinsamlegast skrifið hér
	3
	9.09%
	

	Alls
	33
	100%

Mynd 3.6 Hver telur þú að ætti að reka slíka vinnumiðlun?
Flestir svarenda telja að heppilegast væri ef Reykjavíkurborg og ríki myndu reka slíka vinnumiðlun í sameiningu, eða rúm 64%. 15% telja að Ríkið eigi að reka vinnumiðlun fyrir ungt fólk, u.þ.b. 9% telja að einhver annar ætti að gera það (sjá frekari svör að neðan). Einungis 6% telja að annað hvort eigi einkaaðilar eða Reykjavíkurborg eigi að reka slíka vinnumiðlun.

Önnur svör:

· Enginn, ekki SÉR 

· Verkalýðsfélög og Samtök atvinnulífs

Tafla 3.7

7. Hvar telur þú að Vinnumiðlun ungs fólks ætti helst að vera staðsett?

	Svar
	Fjöldi
	Hlutfall
	

	Hjá Hinu Húsinu
	15
	45.45%
	

	Hjá Svæðismiðlun höfuðborgarsvæðisins
	13
	39.39%
	

	Annars staðar, hvar? Vinsamlegast skrifið hér
	5
	15.15%
	

	Alls
	33
	100%

Mynd 3.7 Hvar telur þú að Vinnumiðlun ungs fólks ætti helst að vera staðsett?

Tæplega helmingur svarenda, 45,5%, telur að Vinnumiðlun ungs fólks ætti að vera staðsett í Hinu húsinu. Um það bil 39% þeirra sem tóku þátt í þessari könnun myndu helst vilja sjá Vinnumiðlun ungs fólks hjá Svæðismiðlun höfðuborgarsvæðisins og rúmlega 15% annarsstaðar.

Önnur svör:

· Á sameiginlegri skrifstofu ríkis og bæja. 

· Ég tel samastarf ríkis og borgar um þetta verkefni eftirsóknarvert, en staðsetninguna þyrfti að skoða. Hitt húsið hefur marga kosti en þó einn galla sem er vandamál með bílastæði og kostnaður v/þeirra. 

· Hef ekki skoðun á hvar en mikilvægt er samstarf við Félagsþjónustuna hvað varðar ungt fólk sem á í félagslegum erfiðleikum 

· Þjónustumiðstöðvum í hverfum

8. Hvað gæti Vinnumiðlun ungs fólks lagt af mörkum til þess að draga úr atvinnuleysi ungs fólks?

· Auka aðgengi ungs fólks að náms- og starfsráðgjöf. Efla starfsþjálfunarsamninga með því að gera samninga við stofnanir borgarinnar og ríkisins. 
· Boðið upp á fræðslu um uppsetningu vinnumarkaðar, kjaramál og réttindi/skyldur. Vakið athygli á málinu í fjölmiðlum, upplýst vinnumarkaðinn/atvinnurekendur.... 
· Boðið upp á námskeið til að auka sjáfstraust og hæfni til að stunda vinnu 

· Fá fyrirtæki til að klæðskerasníðaverkefni að þörfum og getu ungs fólks. Finna leiðir og úrræði. 
· Fræða ungt fólk um hvað atvinnulífið gengur út á. 
· Fræðslu og námskeið 

· Fræðslu um atvinnulífið; áhugasviðsgreining; sjálfsstyrking 
· Fundið sértæk úrræði sem höfðar til þessa aldurshóps 

· Greiningarvinnu, tengsl við starfsnám og starfsþjálfun, sértæk úrræði fyirr þá sem þurfa sérstakan stuðning, almenn og sértæk fræðsla 
· Hafa samband við atvinnurekendur og athuga hvort ekki sé smuga á að taka ungt fólk tímabundið í vinnu eða þjálfun, auk þess að veita ungu fólki ráðgjöf og leiðbeiningu - beina því á þá braut sem virðist henta hverjum og einum - t.d. með áhugasviðsgreiningu. 

· Hitt húsið hefur verið að gera góða hluti og áframhald á slíku starfi með aukingu á fræðslu og námskeiðum, einnig mætti styrkja fyrirtæki sem til væru í að veita ungu fólki þjálfun til starfa á ýmsum starfsvettvangi 
· Huga að menntunarúrræðum og ráðgjöf/hvatningu fyrir þá sem ekki hafa næga undirstöðu til starfa eða frekari menntunar. 

· Kenna ungu fólki að vinna. Og virkjaþau  til að vilja vinna þau störf sem í boði eru 

· Kortlagt hópinn, skilgreint þarfirnar og komið með náms/starfsframboð við hæfi til að ungt fólk öðlist þá reynslu sem þarf til 
· Reyna að fá atvinnurekendur í samvinnu til að taka að sér ungt fólk í vinnu og leggja rækt við að hjálpa hverjum og einum til að komast í vinnu. Skoða hvern einstakling og kanna hvað það er sem hann þarf á að halda. 
· Samið við ákveðin fyrirtæki og stofnanir um að taka ungt fólk í vinnu og tengt unga fólkið þangað inn. 
· Samstarf við skóla um starfsnám 
· Starfsnám, að sækja um starf, fræðsla um félagsleg réttindi, ungt fólk og leikhús, 6 mánaða starfskynning, og fleira 
· Unnið í samstarfi við fyrirtæki að samningum þess efnis að fyrirtæki taki ungt fólk í auknu mæli í störf, annað hvort sem starfsþjálfun yfir sumarið eða eitthvað því um líkt.. allavega að gefa ungu fólki tækifæri á að sanna sig.. Nýsköpunarsjóður gæti jafnvel verið lausnin í þessu sambandi..Vera með námskeið tengslum við vinnuveitendur - eins konar starfskynningar. Einnig mætti vera með "Workshop" eins kona vinnusmiðjur 

· Vera með námskeið tengslum við vinnuveitendur-eins konar starfskynningar. Einnig mætti vera með “Workshop” eins konar vinnusmiðju. 
· Vera virk þekkt og ábyrg sem atvinnumiðlunarstaður.veitt ungu fólki í atvinnuleit styrk og stuðning við öflun atvinnu 
· verið í meira samstarfi við framhaldskóla og atvinnulíf. 
· Virkjað fyrirtæki og stofnair borgarinnar til að veita unga fólkinu starfsreynslu. Staðið fyrir fræðslu til ungs fólks um vinnumarkaðinn og þá ábyrgð sem fylgir því að ráða sig í vinnu. Veita leiðbeiningar við starfsleit, gerð ferilskrá og atvinnuumsókna. 
· Það að vinnumiðlunin er eingöngu fyrir ungt fólk hlýtur að auka lýkur á ákveðinni sérhæfingu og meiri möguleikum til að koma til móts við þær þarfir sem þessi 

· Það era ð efla fræðslu um atvinnuleysi og atvinnulífið strax í grunnskóla. Einnig að veita ungu fólki meiri stuðning í upphafi framhaldskólans til að minnka brottfall, t.d. sálfræðiaðstoð. 
9. Er eitthvað annað varðandi ofangreint sem þú vilt koma á framfæri?

· Átaks er þörf í málefnum ungs fólks og full ástæða til að skoða möguleika á að styrkja ungt fólk á framhaldsskólastigi til náms. Efla þarf vinnumarkaðarannsóknir. Efla starfsmenntun. 

· Getur verið að þeir sem eru atvinnulausir hafi ekki sömu "tengsl"við atvinnutækifærin og þeir sem fengu strax vinnu? 

· Gott framtak að aðstoða ungt fólk allt árið og þörfin rík! 

· Hættuleg þróun að ungt fólk komist ekki út á vinnumarkað, sagt að því vanti starfsreynslu, sem það fær ekki ef það fær aldrei vinnu. 

· Kröfur unga fólksins eru miklar til vinnumarkaðarins vilja litla og létta vinnu fyrir mikið kaup.

· Menn þurfa að vinna nánar saman. T.d. er hægt að tengja saman létt nám og létta vinnu fyrir þá sem það vilja
· Mér finnst vanta forvarnarstarf varðandi atvinnuleysi, því að það er alltaf verið að reyna að redda málum eftirá.

· Mér finnst þetta brýnt mál og fagna því þessari könnun. 

· Mjög gott að geta unnið með málefni ungs fólks í tengslum við starfsemina í Hinu Húsinu og starfsemi borgarinnar.

· Tel mikilvægt að sveitarfélög komi að vinnumiðlun ungs fólks, en tel þó eðlilegt að samvinna sé við Vinnumiðlun Höfuðborgarsvæðisins / svæðisvinnumiðlanir, a.m.k  meðan opinber vinnumiðlun er formlega á hendi ríkisins. 

· Tel það mjög þarft að koma sérstakri vinnumiðlun fyrir ungt fólk á laggirnar, mætti jafnvel takmarkast við yngra fólk s.s. upp að 24-25 ára aldri. 

· Ungt fólk í dag þarf oft mikinn stuðning til að koma sér út á vinnumarkaðinn og þá oft þeir aðilar sem oft eiga erfiða æsku að baki eða koma frá heimilum þar sem stuðningur er lítill og því mætti gefa gaum að þeim einstaklingum.
· Vera í samstarfi við Fjölsmiðjuna og fleiri slíka staði sem eru að koma til móts við þarfir hjá ungu atvinnulausu fólki

· Það er í sama anda og hér kemur fyrir ofan. Ungt fólk skortir þjálfun til að fá starf og fyrirtækin vilja starfsreynslu fóks við ráðningu. Það þarf því að brúa þetta bil með samvinnu hins opinbera eða sjálfstæðra stofnana sem styrktu ungt fólk til almennrar starfsþjálfunar. 

3.3 Umræða: Könnun á atvinnumálum ungs fólks í Reykjavík 1, könnun lögð fyrir sérfræðinga.
Eins og áður hefur komið fram þá var tilgangur þessarar könnunar að sjá hver skoðun og álit þeirra er sem á einhvern hátt starfa við atvinnumál ungs fólks. Flestir þeir sem tóku þátt í þessari könnun telja atvinnuleysi ungs fólks í dag vera mikið eða mjög mikið vandamál, eða um 70% svarenda. 27% Svarenda telja atvinnuleysi ungs fólk vera miðlungs vandamál, en einungis tveir telja það lítið vandamál og engum fannst að um mjög lítið vandamál væri að ræða. 

Flestir svarenda þessarar könnunar, rúmlega 45%, telja meginorsök atvinnuleysis vera að það sé ekki næg vinna í boði fyrir ungt fólk. O´Higgins greinir frá því í bók sinni Youth enemployment and employment policy að ungt fólk væri viðkvæmara fyrir minnkandi eftirspurn á vinnumarkaði. Hann bendir á að samkvæmt niðurstöðum rannsókna sinna og fleiri er það yngsti hópurinn sem er helst sagt upp þegar fyrirtæki þurfa að skera niður. Ungt fólk er einnig mun líklegra til að segja starfi sínu lausu. Það að segja starfi sínu lausi í von um betra eða öðruvísi starf er áhættuminna fyrir ungt fólk því það er yfirleitt á lægri launum og er síður að sjá fyrir fjölskyldu. Ungt fólk er því líklegra til þess að hafa starfað í stuttan tíma hjá hverju fyrirtæki og er þess vegna líklegra til að missa vinnuna en fólk sem eldra er (O´Higgins, 2001). Einnig telja margir, rúmlega 21%, að brottfall úr skóla sé meginorsök atvinnuleysis ungs fólks. Þetta svar er í samræmi við nýlegar rannsóknir sem hafa sýnt fram á að ungmenni sem ekki hafa lokið framhaldsskóla eru mun verr stödd á vinnumarkaði, og líklegri til þess að vera atvinnulaus. Í dag er gert ráð fyrir því að allir nemendur hefji framhaldsskólanám eftir grunnskóla. Árið 1988 var fyrsta heildarlöggjöfin um framhaldsskóla sett á á Íslandi. Með nýrri heildarlöggjöf varð sú breyting að nú er framhaldsskóli ætlaður öllum óháð því hvort að viðkomandi hafi náð samræmdum prófum eða ekki, það er gert ráð fyrir fornámi fyrir þá sem ekki hafa náð tilskildum árangri. Þessi breyting hefur haft það í för með sér að það hefur orðið gríðarleg fjölgun nemenda í íslenskum framhaldsskólum. Áður voru margir sem fóru beint útá vinnumarkað að loknu grunnskólaprófi. „Í dag er þessu öðruvísi farið. Ungmenni sem hefja ekki framhaldssnám eru undantekning frá reglunni og lenda þar af leiðandi í frávikshópi ungs fólks“(Svandís Nína Jónsdóttir ofl., 2003, bls. 6). Um það bil 15% telja að reynsluleysi ungs fólks sé það sem hái því í því að komast útá vinnumarkaðinn. Um 6%, sem eru tveir, svarenda telja að atvinnurekendur vilji ekki ráða til sín ungt fólk í vinnu og sama hlutfall telur að ungt fólk vilji ekki vinna. Enginn valdi þann möguleika að meginorsök atvinnuleysis ungs fólks á vinnumarkaði væri vegna þess að ungu fólki skorti aga. Það var einnig valmöguleiki að velja engan að ofangreindu svarmöguleikum heldur að skrifa sitt eigið svar (opin spurning). Einn svarenda benti á að atvinnurekendur virðast hafa dregið úr ráðningu ungs fólks í afleysingar og leysa afleysingar frekar með tilfærslu verkefna hjá sínu starfsfólki. 

Þegar spurt var af því hvað ungt fólk þarfnaðist helst aðstoðar við varðandi atvinnumál svara rúmlega 33% að starfsnám sé það úrræði sem er mest þörf á. Í kafla 1.3 í þessari skýrslu er greint frá því hvað hefur verið gert í atvinnumálum ungs fólk hjá öðrum þjóðum og þar kemur í ljós að flestar þjóðir hafa farið þá leið að velja einhverskonar starfstengt nám. Stórt hlutfall svarenda telur að ungt fólk þurfi á fræðslu um atvinnulífið að halda. Rúmlega 13% telja að ungt fólk þurfi helst á sjálfsstyrkingu á að halda. Svæðismiðlun höfuðborgarsvæðisins, í samstarfi við Mími, býður nú öllum þeim sem eru á atvinnuleysisskrá uppá sjálfsstyrkingarnámskeið. Frá janúar 2004 til maí 2004 höfðu 12 einstaklingar á aldrinum 16-25 ára nýtt sér slíkt námskeið. Í kafla 2.2.4 er farið yfir hvað sé í boði hjá Svæðismiðlun höfuðborgarsvæðisins og hversu margir hafa nýtt sér hvert námskeið. Nokkrir svarenda telja að ungt fólk þurfi á áhugasviðsgreiningu eða ferilskrársgerð að halda. Hvoru tveggja er í boði hjá Svæðismiðlun höfuðborgarsvæðisins en þó hafa ekki margir nýtt sér það á þessu ári. Þessi svarmöguleiki var einnig opinn þannig að svarendur höfðu möguleika á því að koma öðru fram en þeim svarmöguleikum sem voru settir upp, ekkert annað en ofangreint var tekið fram. 

 Vinnumiðlun ungs fólks sem er staðsett í Hinu Húsinu er í dag starfrækt frá janúar til september en aðeins er tekið við umsóknum um sumarstörf hjá Reykjavíkurborg frá mars til loka apríl. Tæplega 80% þeirra sem svöruðu þessari könnun telja að það sé mjög mikil eða mikil þörf á sérstakri vinnumiðlun fyrir ungt fólk sem er starfrækt allt árið. Fyrir árið 1999 var Vinnumiðlunin samfléttuð Vinnumiðlun höfuðborgarsvæðisins en vegna umfangs Vinnumiðlunar ungs fólks og þess hversu starfsemin er afmörkuð var ákveðið að fela Hinu Húsinu umsjón verkefnisins. Frá áramótum 2004 varð sú breyting á að Vinnumiðlun starfar nú sjálfstætt undir ÍTR (Íþrótta og tómstundaráð Reykjavíkur) en leigir aðstöðu frá Hinu Húsinu. Flestir þeirra sem tóku þátt í þessari sérfræðingakönnun telja að ríki og Reykjavíkurborg ættu í sameiningu að reka sérstaka vinnumiðlun fyrir ungt fólk. En rúmlega 15% telja að ríki ætti helst að reka slíka miðlun, en í dag rekur ríkið Vinnumálastofnun og þarafleiðandi Svæðismiðlun höfuðborgarsvæðisins. Rúmlega 6% telja að Reykjavíkurborg eigi helst að reka slíka miðlun, í dag rekur Reykjavíkurborg Vinnumiðlun ungs fólks. Sama hlutfall, rúmlega 6%, telja að einkaaðilar ættu helst að reka vinnumiðlun fyrir ungt fólk. En hér eru sérfræðingarnir að lýsa skoðun sinni á því hver ætti að reka heilsársatvinnumiðlun fyrir ungt fólk en ekki miðlunina eins og hún er starfrækt í dag.
Spurt var um hvar slík vinnumiðlun ætti helst að vera staðsett. Þrír valmöguleikar voru gefnir upp, hjá Hinu Húsinu, hjá Svæðismiðlun höfuðborgarsvæðisins eða annarsstaðar, og þá hvar. Tæplega 46% svarenda telja að hún ætti að vera staðsett hjá Hinu Húsinu, en tæplega 40% að hún ætti að vera staðsett hjá Svæðismiðlun höfuðborgarsvæðisins. Í opnum svörum kemur m.a. fram að heppilegt væri að hún væri staðsett í þjónustumiðstöðvum í hverfum, að vert sé að hafa í huga að samstarf við félagsþjónustuna sé mikilvægt og á sameiginlegri skrifstofu ríkis og bæja. Hitt húsið er menningar-og upplýsingarmiðstöð sem hefur verið starfrækt frá 1991. Þar hefur alltaf verið mikið í boði fyrir ungt fólk, og því líklegt að ungt fólk þekki staðinn og sé frekar jákvætt að taka þátt í því sem er þar í boði. Svæðismiðlun höfuðborgarsvæðisins býður núþegar uppá mikið úrval af námskeiðum fyrir atvinnulausa, aðeins eitt námskeið hjá þeim er sérstaklega ætlað ungu fólki, og má gera ráð fyrir að það liggi mikil þekking hjá því fólki sem þar starfar. Hér var þó aðeins spurt um staðsetningu, og því ætti þekking hvort sem hún kemur frá Svæðismiðlun höfuðborgarsvæðisins eða Vinnumiðlun ungs fólks að geta nýst hvar sem er. Einn þátttakandi í þessari könnun greindi frá því í svari sínu að samstarf ríkis og borgar væri eftirsóknarvert, en að staðsetninguna þyrfti svo að skoða. Bent var á að Hitt Húsið hefði marga kosti en þó þann galla sem er vandamál með bílastæði.

Þegar spurt var að því hvað Vinnumiðlun ungs fólks gæti lagt af mörkum til þess að draga úr atvinnuleysi ungs fólks komu ýmiskonar hugmyndir fram. 25 svör komu fram og fjölluðu mörg þeirra um það sama. Hægt var að skipta hugmyndunum í grófum dráttum í fjögur meginþemu. Í fyrsta lagi komu fram ýmsar áhugaverðar hugmyndir að lengri og styttri námskeiðum sem Vinnumiðlun ungs fólks gæti staðið að. Námskeið er kæmi að almennri fræðslu um atvinnulífið og atvinnuleysi það er að segja fræðslu um vinnumarkaðinn, kjaramál, réttindi og skyldur. Sjálfstyrkingar, hæfnisnámskeið, ferilsskrágerð  og áhugasviðsgreining voru þau námskeið sem voru nefnd. Í öðru lagi voru nefndar hugmyndir að greiningarvinnu, þar sem Vinnumiðlun ungs fólks myndi kortleggja þann hóp ungmenna sem er atvinnulaus. Með því væri unnt að þekkja þarfir og koma til móts við ungmennin sem væru skráð hjá Vinnumiðlun ungs fólks. Í þriðja lagi voru allmargar hugmyndir sem komu að ýmiskonar menntunartækifærum og ráðgjöf tengd þeim sem Vinnumiðlun ungs fólks ætti að standa að. Starfsnám var mikið nefnt í þessu sambandi. Í fjórða lagi voru ýmsar hugmyndir er komu að því hvað atvinnurekendur geta gert til að aðstoða Vinnumiðlun ungs fólks. Þessi aðstoð gæti komið fram í því að Vinnumiðlunin gæti virkjað fyrirtæki og stofnanir borgarinnar til að veita ungu fólki starfreynslu. Það gæti þá verið um einhverskonar starfsaminga að ræða þar sem fyrirtækin sæju um starfsþjálfun. Það kom skýrt fram í hugmyndunum að mikilvægt er að tengja atvinnurekendur og atvinnulífið við Vinnumiðlun ungs fólks og að samvinna væri þar á milli.


Vinnumiðlun ungs fólks ætti að sjá til þess að aðgengi að öllum þessum námskeiðum og úrræðum væri gott og að hjálpa einstaklingum að finna réttar leiðir fyrir sig.  Því eins og einn þáttakendanna nefndi: “Það að Vinnumiðlunin er eingöngu fyrir ungt fólk hlýtur að auka líkur á ákveðinni sérhæfingu og meiri möguleikum til að koma til móts við þær þarfir sem þessi hópur hefur„.

 Síðasta spurningin sem lögð var fyrir sérfræðinga var algerlega opin og þar höfðu svarendur tækifæri til þess að koma öðru á framfæri varðandi atvinnumál ungs fólks. Þar var meðal annars bent á að mikilvægt væri að efla vinnumarkaðsrannsóknir. Þar kom fram að mikilvægt væri að vinna að einhverskonar forvörnum varðandi atvinnuleysi ungs fólks í staðinn fyrir að vinna að úrbótum þegar atvinnuleysi væri orðið mikið. Einn sérfræðinganna benti á að ungt fólk í dag þyrfti oft mikinn stuðning til að koma sér útá vinnumarkaðinn, og þá sérstaklega það unga fólk sem kemur frá heimilum þar sem stuðningur er lítill. Í utanskólarannsókninni (2003) sem Rannsóknir og greining gerðu er sagt frá því að flest bendi til þess að vandamál margra þeirra ungmenna sem ekki ná að finna sig innan skólakerfisins eigi upptök sín utan veggja skólans. “Margir búa ekki við þann stuðning og það atlæti sem nauðsynlegt er til þess að njóta velgengni í námi„ (Svandís Nína Jónsdóttir ofl. 2001, bls.36). Þar sem að vandamál margra þeirra sem detta úr námi og ná ekki að feta sig á vinnumarkaði eiga rætur sínar  að rekja til persónulegra vandamála er e.t.v. mikilvægt að fleiri en einn aðili vinni saman til að koma að lausn mála. Samstarf félagsþjónustu og einhverrar vinnumiðlunar gæti verið dæmi um einhverskonar samvinnu í þessu sambandi.

Einn svarenda benti á það að að kröfur unga fólksins væru miklar. Einnig er vert að hafa í huga að, eins og sá hópur sem ekki lýkur framhaldsnámi, þá er atvinnulaust ungt fólk ekki einsleitur hópur. Þannig er greining á vanda hvers og eins mjög mikilvæg eins og kom fram í svari eins svaranda
 Að lokum þá kom fram að vandamálið væri oft það að ungt fólk, eins og kemur fram hér að ofan, skortir oft reynslu og þjálfun sem þarf til þess að fá starf og því þörf á því að koma til móts við ungt fólk með almennri starfsþjálfun. 

3.4 Könnun á atvinnumálum ungs fólks í Reykjavík 2, könnun lögð fyrir ungt fólk.
Tilgangur þessarar könnunar er að kanna viðhorf og skoðanir ungs fólks í atvinnuleit. Hér er einnig verið að leita eftir nýjum hugmyndum sem gætu nýst í framtíðarsýn í þessu málefni. Fyrst eru settar fram upplýsingar um bakgrunn svarenda. Í framhaldi af því eru niðurstöður raktar í máli og myndum.
Niðurstöður:

Tafla 3.4.1

1. Ert þú strákur eða stelpa?

	Svar
	Fjöldi
	Hlutfall

	Stelpa
	224
	67%

	Strákur
	109
	33%

	Alls
	333
	100%

Mynd 3.4.1 Ert þú stelpa eða strákur?

Í þessari rannsókn er ekki verið að skoða sérstaklega mun á milli kynjanna. Ekki er vitað hversu hátt hlutfall drengja eða stúlkna fékk könnunina senda til sín. En eins og sést á þessari mynd er mikill meirihluti þeirra sem svara eru stelpur, eða 224 af 333.

Tafla 3.4.2 

2. Hvaða ár ertu fædd/ur?

	Svar
	Fjöldi
	Hlutfall

	1979
	10
	2.99%

	1980
	12
	3.59%

	1981
	25
	7.49%

	1982
	28
	8.38%

	1983
	46
	13.77%

	1984
	45
	13.47%

	1985
	41
	12.28%

	1986
	54
	16.17%

	1987
	61
	18.26%

	1988
	1
	0.30%

	Annað
	11
	3.29%

	Alls
	334
	100%

Mynd 3.4.2 Hvaða ár ertu fædd/ur?

Þar sem að grunnskólanemum á aldrinum 14, 15 og 16 ára bjóðast störf hjá Vinnuskóla Reykjavíkur þurfa einstaklingar að hafa náð 17 ára aldri til þess að skrá sig hjá Vinnumiðlun ungs fólks. Ekkert þak er sett á aldur þeirra sem sækja um hjá VUF en þar sem þetta er vinnumiðlun sem sérhæfir sig í að aðstoða ungmenni er sérstök áhersla lögð á aldurinn 17-25 ára. Flestir svaranda þessarar könnunar eru frá 17 ára uppí 21 árs. Tæplega 4 % þeirra sem svöruðu eru komnir yfir 25 ára aldur, frá 25 uppí 31 árs, er það ljóst að eitthvað er um það að eldra en 25 ára einstaklingar leiti til Vinnumiðlunar ungs fólks í von um aðstoð í atvinnumálum.

Tafla 3.4.3

3. Hvernig býrð þú núna?

	Svar
	Fjöldi
	Hlutfall

	Ég bý hjá foreldrum/ættingjum
	261
	78.14%

	Ég bý á eigin vegum
	38
	11.38%

	Ég er í sambúð
	35
	10.48%

	Alls
	334
	100%

Mynd 3.4.3 Hvenig býrð þú núna?

Tæplega 80% svarenda búa hjá foreldrum sínum. Rúmlega 11% búa á eigin vegum, og rúmlega 10% eru í sambúð. 
Tafla 3.4.4

4. Ertu með barn/börn á framfæri?

	Svar
	Fjöldi
	Hlutfall

	Já
	14
	4.24%

	Nei
	316
	95.76%

	Alls
	330
	100%

Mynd 3.4.4 Ertu með barn/börn á framfæri?

Einungis 14 af þeim 330 sem svara þessari könnun eru að sjá fyrir barni eða börnum sem er lágt hlutfall eða undir 5%.

Tafla 3.4.5

5. Ertu í skóla?

	Svar
	Földi
	Hlutfall

	Já, var í skóla sl.vor og mun halda áfram 
	293
	87.99%

	Nei
	40
	12.01%

	Alls
	333
	100%

Mynd 3.4.5 Ertu í skóla?

Vinnumiðlun ungs fólks hefur verið starfandi ár hvert frá 1999 en þangað til árið 2004 hét hún Vinnumiðlun skólafólks þar sem miðlunin var bara fyrir skólafólk. Það má gera ráð fyrir því að þar sem þetta er í fyrsta sinn sem öllu ungu fólki er boðið uppá aðstoð hjá VUF séu ennþá ungt fólk sem ekki er í skóla sem geri sér ekki grein fyrir því að það geti leitað þangað. Sem gæti þá skýrt út þann mikilla meirihluti svarenda hér, eða 88%, sem er skólafólk.

Tafla 3.4.6

6. Þeir sem eru ekki í námi tóku afstöðu til eftirfarandi spurningu.
	
	Fjöldi
	Já 
	Nei

	Hefur þú lokið námi?
	75
	36%
	64%

	Varstu í skóla 2003?
	71
	83%
	17%

	Hófstu þú nám á haustönn 2003?
	68
	56%
	44%

	Hefur þú hug á að hefja nám næsta haust?
	72
	67%
	33%

	Hófst þú nám á haustönn 2003 en hættir
	68
	19%
	81%

Mynd 3.4.6 Ef nei, vinsamlegast svarið eftirfarandi spurningu?
Í spurningu 3.4.5 var spurt hvort að svarendur væru í skóla, og aðeins þeir sem svöruðu neitandi voru beðnir um að svara þessari spurningu. Líklegast hafa fyrirmælin ekki verið nógu skýr því aðeins 40 svöruðu spurningu 3.4.5 neitandi því hefðu þeir aðeins átt að svara spurningu, 3.4.6, en svo var ekki raunin. Þess vegna er svör við þessari spurningu ekki marktæk.
Tafla 3.4.7 

7. Ef þú hættir í skóla var það vegna einhverra eftirfarandi ástæðna? 

	Svar
	Fjöldi
	Hlutfall

	Námið var ekki eins og ég bjóst við
	5
	9.33%

	Mér líkaði ekki námið
	8
	15.09%

	Vegna fjárhagsörðuleika
	10
	18.87%

	Námið var of erfitt
	2
	3.77%

	Vegna áhugaleysi
	17
	33.74%

	Vegna heilsufarsástæðna
	6
	11.32%

	Annað
	5
	9.33%

	Alls
	53
	100%

Mynd 3.4.7 Ef þú hættir í skóla var það vegna einhverra eftirfarandi ástæðna? 
Þegar þeir sem hætt höfðu í skóla voru spurðir hvers vegna þeir höfðu hætt gáfu u.þ.b. 33% upp áhugaleysi sem ástæðu. Einnig var nokkuð stór hópur, eða tæplega 19% sem sögðu að fjárhagsörðuleikar væru ástæða þess að þau hættu í skóla. Aðeins tæplega 4% eða einungis tveir einstaklingar töldu námið vera of erfitt. Svarendur höfðu þann valmöguleika að fylla inní svarið ef einn af svarmöguleikunum ætti ekki við og þar kom m.a. fram að einhverjir einstaklingar hefðu hætt í námi vegna þess að þeir vissu ekki hvað þeir vildu læra. En vert er að hafa í huga að það voru aðeins 53 einstaklingar í heildina sem svöruðu þessum lið og er því úrtakið lítið.

Tafla 3.4.8

8. Hvar starfaðir þú sl. sumar? 
	Svar
	Fjöldi
	Hlutfall

	Sumarstarf hjá Reykjavíkurborg
	183
	36.52%

	Bar út blöð
	11
	2.16%

	Var í vinnu úti á landi
	12
	2.36%

	Var í vinnu á tveimur stöðum í einu
	91
	17.91%

	Fékk vinnu en var sagt upp
	2
	0.39%

	Vann hjá einkafyrirtæki
	108
	21.25%

	Gætti barns/barna
	18
	3.54%

	Var við nám
	14
	2.75%

	Var í „svartri vinnu“(laun ekki gefin upp til skatts)
	16
	3.15%

	Fékk vinnu en hætti
	12
	2.36%

	Var atvinnulaus/Fékk ekki vinnu 
	7
	1.37%

	Annað, hvað?
	34
	6.69%

	Alls
	508
	100%

Mynd 3.4.8 Hvar starfaðir þú sl. sumar? 

Stærsta hlutfall svaranda fékk sumarstarf hjá Reykjavíkurborg sl.sumar, tæplega 38%. Einnig var stór hópur, um 21%, þátttakandanna sem vann hjá einkafyrirtæki.

Tafla 3.4.9 

9. Hversu lengi varstu í launaðri vinnu?

	Svar 
	Fjöldi 
	Hlutfall

	2 vikur eða minna
	3
	0.92%

	3-4 vikur
	3
	0.92%

	5-8 vikur
	54
	16.51%

	9-12 vikur
	143
	43.73%

	13-16 vikur
	64
	19.57%

	Er ennþá í fullri vinnu
	18
	5.50%

	Er ennþá í hlutastarfi
	42
	12.84%

	Alls
	327
	100%

Mynd 3.4.9 Hversu lengi varstu í launaðri vinnu?

Yfir 43% unga fólksins fengu vinnu í 9-12 vikur í sumar. Hlutfall þeirra sem fékk vinnu skemur en 9 vikur er um 19%, en einnig var um 19% sem fengu vinnu lengur en í 12 vikur. Um 19% svaranda voru ennþá í starfi, annað hvort að fullu eða hluta (enda var könnunin lögð fyrir í byrjun ágúst).

Tafla 3.4.10

10. Hvers voru heildarlaun þín yfir tímabilið frá 1.júní til 1.ágúst sl. sumar?

	Svar
	Fjöldi
	Hlutfall

	100 þúsund eða minna
	20
	6.15%

	101-200 þúsund
	81
	24.92%

	201-300 þúsund
	115
	35.38%

	301-400 þúsund
	74
	22.77%

	401-500 þúsund
	19
	5.85%

	501 þúsund eða meira
	16
	4.92%

	Alls
	325
	100%

Mynd 3.4.10 Hver voru heildarlaun þín yfir tímabilið frá 1.júní til 1.ágúst sl.sumar?

35% þátttakanda í þessari könnun var með frá 201 til 300 þúsund á tveggja mánaða tímabili í sumar. Fjórðungur var með frá 101-200 þúsund fyrir tvo mánuði, og annar fjórðungur með 401 til 500 þúsund. Um 6% var með 100 þúsund eða minna, en sá hópur getur hafa verið atvinnulaus hluta úr sumri. Einnig var sama hlutfall með 401-500 þúsund frá 1.júní til 1.ágúst, rétt undir 5% með 501 þúsund eða meira.

Tafla 3.4.11
11. Hvernig fékkstu þú vinnu sl. sumar?
	Svar
	Fjöldi
	Hlutfall

	Í gegnum Vinnumiðlun ungs fólks í Hinu Húsinu
	126
	38.77%

	Í gegnum Atvinnumiðstöð stúdenta
	4
	1.23%

	Í gegnum einkamiðlun s.s. Job.is, Hagvangur o.fl.
	6
	1.85%

	Í gegnum foreldra eða nákominn ættingja
	73
	22.46%

	Útvegaði mér vinnu sjálf/án aðstoðar
	94
	28.92%

	Annað, hvað?
	22
	6.77%

	Alls
	325
	100%

Mynd 3.4.11 Hvernig fékkst þú vinnu sl. sumar?

Hæsta hutfall svarenda, rúmlega 38%, fékk vinnu sl. sumar í gegnum Vinnumiðlun ungs fólks, en úrtakið kemur einmitt af skrá hjá þeim. Um 28% útvegaði sér vinnu sl. sumar sjálf og 22% ungmennanna fékk vinnu í gegnum foreldra eða annan nákominn ættingja. Einnig voru einhverjir sem fengu vinnu í gegnum atvinnumiðstöð stúdenta, í gegnum einkamiðlun eða í gegnum kunningja.

Tafla 3.4.12

12. Hversu ánægð/ur varstu með störf Vinnumiðlunar ungs fólks í Hinu húsinu?
	Svar 
	Fjöldi 
	Hlutfall

	Mjög ánægð/ur
	55
	28.06%

	Frekar ánægð/ur
	61
	31.12%

	Hvorki né
	57
	29.08%

	Frekar óánægð/ur
	15
	7.65%

	Mjög óánægð/ur
	8
	4.08%

	Alls
	196
	100%

Mynd 3.4.12 Hversu ánægð/ur varstu með störf Vinnumiðlunar ungs fólks í Hinu Húsinu?

Meirihluti þeirra sem sóttu um vinnu í gegnum Vinnumiðlun ungs fólks voru annað hvort mjög ánægð/ir eða frekar ánægð/ir með störf þeirra. U.þ.b. 28% svarenda svöruðu því að þau hefðu verið hvorki ánægð eða óánægð. Tæplega 8% voru frekar óánægð/ir með störf VUF en rúmlega 4% mjög óánægð, en það eru 8 einstaklingar.

Tafla 3.4.13

13. Hversu ánægð/ur varstu með starfsfólk Vinnumiðlunar ungs fólks í Hinu Húsinu?

	Svar 
	Fjöldi
	Hlutfall

	Mjög ánægð/ur
	46
	23.96%

	Frekar ánægð/ur
	58
	30.21%

	Hvorki né
	69
	35.94%

	Frekar óánægð/ur
	12
	6.25%

	Mjög óánægð/ur
	7
	3.65%

	Alls
	192
	100%

Mynd 3.4.13 Hversu ánægð/ur varstu með starfsfólk Vinnumiðlunar ungs fólks í Hinu Húsinu?

Þegar skoðaðar eru niðurstöður á mynd 3.4.13 sést að stærsta hlutfall svaranda eða tæplega 36% svarar að hann/hún hafi verið hvorki né ánægð/ur með starfsfólk Vinnumiðlunar ungs fólks í Hinu Húsinu. Einnig er mjög stórt hlutfall sem var annað hvort mjög ánægð/ur eða frekar ánægð/ur með starfsfólkið, en til samans er það hlutfall rúmlega 54% svaranda. Rúmlega 6% þeirra sem svöruðu þessarri könnun voru frekar óánægð/ir með starfsfólki og tæplega 4% mjög óánægð/ir.

Tafla 3.4.14

14. Hversu ánægð/ur varst þú með sumarlaunin?

	Svar
	Fjöldi
	Hlutfall

	Ánægð/ur
	130
	40.12%

	Hvorki ánægð/ur né óánægð/ur
	132
	40.74%

	Óánægð/ur
	62
	19.14%

	Alls
	324
	100%

Mynd 3.4.14 Hversu ánægð/ur varstu þú með sumarlaunin?

Þegar spurt var að því hversu ánægð/ur svarendur hefðu verið með sumarlaunin sín kemur í ljós að stór hluti er ánægð/ur. Rúmlega 40% svarenda voru ánægðir með þau sumarlaun sem þeir fengu síðastliðið sumar. Sama hlutfall svaraði þannig að þau væru hvorki ánægð né óánægð. Rúmlega 19% svaranda var óánægt með þau laun sem þau fengu sl. sumar.

Tafla 3.4.15

15. Hversu ánægð/ur varstu með vinnuna sjálfa?

	Svar
	Fjöldi
	Hlutfall

	Ánægð/ur
	210
	65.42%

	Hvorki ánægð/ur né óánægð/ur
	84
	26.17%

	Óánægð/ur
	27
	8.41%

	Alls
	321
	100%

Mynd 3.4.15 Hversu ánægð/ur varstu með vinnuna sjálfa?

Flestir svaranda þessarar könnunar, u.þ.b. 66%, voru ánægðir með þá vinnu sem þeir fengu sl. sumar. 38% fengu starf í gegnum Vinnumiðlun ungs fólks, en einnig var þó nokkur hópur sem útvegaði sér vinnu sjálfur eða fékk vinnu í gegnum foreldra eða kunningja. Rúmlega 26% unga fólksins var hvorki ánægt né óánægt með þá vinnu sem þau voru í, og aðeins rúmlega 8% voru óánægð.

Tafla 3.4.16 
16. Telur þú atvinnuleysi ungs fólks (16-30 ára) í Reykjavík sé vandamál?

	Svar
	Fjöldi
	Hlutfall

	Mjög mikið
	59
	17.82%

	Mikið
	100
	30.21%

	Miðlungs
	121
	36.56%

	Lítið
	38
	11.48%

	Mjög lítið
	13
	3.93%

	Alls
	331
	100%

Mynd 3.4.16 Telur þú atvinnuleysi ungs fólks (16-30 ára) í Reykjavík sé vandamál?

Niðurstöður á mynd 3.4.16 sýna að einungis tæplega 18% ungmennanna sem þessarri könnun svara telja atvinnuleysi ungs fólks í Reykjavík vera mjög mikið vandamál. Rúmlega 30% svaranda telur að atvinnuleysi ungs fólks í Reykjavík vera mikið, en stærsta hlutfall svarenda, sem er tæplega 37%, telur það miðlungs vandamál. Rúmlega 11% telur það vera lítið vandamál og um 4% telur það mjög lítið vandamál.

Tafla 3.4.17 

17. Hverja telur þú vera megin ástæður atvinnuleysis ungs fólks?

	Svar
	Fjöldi
	Hlutfall

	Atvinnurekendur vilja ekki ráða ungt fólk í vinnu
	47
	14.29%

	Ekki er um nægt framboð vinnu að ræða 
	132
	40.12%

	Brottfall úr skóla
	16
	4.86%

	Vinnumarkaðurinn hentar ekki ungu fólki
	18
	5.47%

	Ungt fólk skortir þann aga sem þarf til að vera á vinnumarkaði
	39
	11.85%

	Ungt fólk hefur of litla atvinnureynslu til að komast inn á vinnumarkað
	40
	12.16%

	Ungt fólk vill ekki vinna
	11
	3.34%

	Annað, hvað?
	26
	7.90%

	Alls
	329
	100%


[image: image24.emf]14%

41%

5%

5%

12%

12%

3%

8%

Atvinnurekendur vilja

ekki ráða ungt fólk í

vinnu

Ekki er um nægt

framboð vinnu að ræða

Brottfall úr skóla

Vinnumarkaðurinn

hentar ekki ungu fólki

Ungt fólk skortir þann

aga sem þarf til að vera

á vinnumarkaði

Ungt fólk hefur of litla

atvinnureynslu til að

komast á vinnumarkað

Ungt fólk vill ekki vinna

Annað, hvað?


Tafla 3.4.17 Hverja telur þú vera megin ástæður atvinnuleysis ungs fólks?

Þegar spurt er að því hverjar megin ástæður atvinnuleysis ungs fólks séu kemur í ljós að flestir, tæplega 41%, telja að það liggi helst í því að ekki sé um nægt framboð vinnu að ræða. Rúmlega 14% svaranda telja að atvinnurekendur vilji ekki ráða ungt fólk í vinnu. Um 12% svaranda telur að ungt fólk skorti þann aga sem þarf til að vera á vinnumarkaði og svipað hlutfall telur að ungt fólk hafi ekki þá reynslu sem þarf til að komast inná vinnumarkað. Rúmlega 5% svarenda telur að vinnumarkaðurinn henti ekki ungu fólki, og tæplega 5% telur að brottfall úr skóla sé megin ástæða atvinnuleysis ungs fólks. Ekki eru margir svarendur sem telja að ungt fólki vilji ekki vinna. Svarendum gafst tækifæri til þess að velja svarmöguleikan annað, og skrifa niður sitt eigið svar, og gerðu tæplega 8% það.  Hér verða birt nokkur þeirra annarra svara sem komur fram.

Önnur Svör:

· Atvinnurekendur sem ætla sér að ráða ungt fólk í sumarstarf ættu að auglýsa sig betur. Unga fólkið veit oft ekki hvert það á að snúa sér í leit að vinnu.

· Eldra fólk treystir ekki ungu fólki í vinnu. Og það er varla hægt að fá vinnu nema þú þekkir einhvern í dag.

· Mjög margir staðir ráða ekki fólk undir 18.

· Sumir atvinnurekendur ráða ekki lengur fólk til að vinna allt sumarið heldur bara hluta úr sumri.

· Það þykir sjálfsagt að krakkar í áttunda bekk byrja vinna, sem er mesta ruggl sem ég hef kynnst.

Tafla 3.4.18

18. Hvað þarfnast þú helst aðstoðar við þegar kemur að atvinnumálum?

	Svar
	Fjöldi
	Hlutfall

	Almenn menntun
	41
	13.44%

	Starfsnám
	40
	13.11%

	Áhugasviðsgreining
	53
	17.38%

	Ferilsskrárgerð
	46
	15.08%

	Fræðsla um atvinnulífið
	59
	19.34%

	Sjálfsstyrking
	46
	15.08%

	Annað, hvað?
	20
	6.56%

	Alls
	305
	100%

Mynd 3.4.18 Hvað þarfnast þú helst aðstoðar við þegar kemur að atvinnumálum?

Eins og niðurstöður á mynd 3.4.18 sýnir er mjög mismunandi hvað svarendur vantar helst aðstoðar við þegar kemur að atvinnumálum. Tæplega 20% svaranda myndi helst vilja fá fræðslu um atvinnulífið. Um 15% svaranda þarfnast helst aðstoðar við ferilsskrárgerð og sama hlutfall sjálfsstyrkingu. Rúmlega 13% telja sig þurfa á starfsnámi að halda og einnig er sama hlutfall sem vildi fá aðstoð við almenna menntun. 

Önnur Svör:

· Aðstoð við kjarasamninga.

· Upplýsingar um hvar er einna helst hægt að sækja um vinnu.

· Ekkert.
Tafla 3.4.19 

19.Hvar telur þú að Vinnumiðlun ungs fólks ætti helst að vera staðsett?

	Svar
	Fjöldi
	Hlutfall

	Hjá Hinu Húsinu
	185
	57.10%

	Hjá Svæðismiðlun höfuðborgarsvæðisins
	19
	5.86%

	Hjá Félagsþjónustunni
	6
	1.85%

	Veit ekki
	104
	32.10%

	Annars staðar, hvar?
	10
	3.09%

	Alls
	324
	100%

Mynd 3.4.19 Hvar telur þú að Vinnumiðlun ungs fólks ætti helst að vera staðsett?

Niðurstöður á mynd 3.4.19 sýnir að stærsta hlutfall svaranda telur að Vinnumiðlun ungs fólks ætti helst að vera staðsett hjá Hinu Húsinu, en það eru rúmlega 57%. Tæplega 6% svarenda telur að hún ætti helst að vera staðsett hjá Svæðismiðlun höfuðborgarsvæðisins, og tæplega 2% hjá Félagsþjónustunni. Stórt hlutfall, rúmlega 32%, svarar því að það viti ekki hvar hún ætti helst að vera staðsett. Rúmlega 3% völdu annan valmöguleika en upp var gefið, flestir þeirra svarenda telja að hún eigi að vera staðsett einhverstaðar miðsvæðis.

20. Hvað gæti Vinnumiðlun ungs fólks gert meira fyrir ungt fólk í atvinnuleit?

Svar við spuningunni hvað Vinnumiðlun ungs fólks gæti gert meira fyrir ungt fólk í atvinnuleit var opin spurning, þannig að svarendur gátu skrifað það sem þeir vildu koma á framfæri. 135 einstaklingar tóku sér tíma í að skrifa niður svar. Mörg svör voru eins, en þeim má skipta í nokkur megin þemu; í fyrsta lagi þá var bent á það að Vinnumiðlun ungs fólks þyrfti að auglýsa sig betur en hún hefur áður gert, í öðru lagi þykja svarendum það mikilvægt að aukin sé fjölbreytni í þeim störfum sem standa til boða og að Vinnumiðlun hefji samstarf við fleiri einkafyrirtæki þannig að ekki verði aðeins boðið uppá störf hjá borginni. Í þriðja lagi var bent á að mikilvægt væri að Vinnumiðlun ungs fólks gæti útvegað ungu fólki störf fyrr, en svo virðist vera sem að það sé algengt að nokkur tími sé liðið á sumarið þegar fólki býðst starf. Í fjórða lagi fannst einhverjum svarendum að upplýsingastreymi þyrfti að vera meira milli Vinnumiðlunar ungs fólks og því fólki sem er á skrá, og bent var á það að gott væri ef boðið væri uppá upplýsingar um ný störf í gegnum tölvupóst. Í fimmta lagi fannst mörgum að Vinnumiðlun ætti að beita sér fyrir því að gefa ungu fólki upplýsingar um launakjör og fleira sem lýtur að íslenskum vinnumarkaði þá annað hvort með útgáfu bæklinga eða með því að halda námskeið. Í sjötta lagi fannst einhverjum að störfin sem fólki býðst sem er á skrá hjá Vinnumiðlun ungs fólks þyrftu að hæfa umsækjendum betur en þau gera núna. Í sjöunda lagi var bent á að gott væri að fjölga skapandi sumarstörfum. Í áttunda lagi var það tekið fram að það þyrfti sérstaklega að hjálpa krökkum sem ekki hafa náð 18 ára aldri sökum þess að sá hópur ætti sérstaklega erfitt með að fá vinnu. 

21. Er eitthvað annað varðandi ofangreint sem þú vilt taka fram?

Síðasta spurningin í “Könnun Atvinnumál ungs fólks í Reykjavík 2” var einnig alveg opin og þar gafst svarendum tækifæri á að koma því á framfæri sem það vildi. 65 einstaklingar svöruðu þeirri spurningu. Flest þessara svara voru ábendingar um sömu atriði og hafa komið hér fram að ofan. En einnig var bent á að Vinnumiðlun ungs fólks ætti ekki að vera einungis starfandi á sumrin heldur allt árið, þá var bent á að mikilvægt væri að einhver vinnumiðlun væri starfrækt fyrir það unga fólk sem ekki er í námi og er að leita sér að langtímaatvinnu eða það skólafólk sem er að leita sér að hlutastarfi með skóla.

3.5 Umræða: Könnun á atvinnumálum ungs fólks í Reykjavík 2, könnun lögð fyrir ungt fólk.
Með “Könnun á atvinnumálum ungs fólks í Reykjavík 2”, könnun lögð fyrir ungt fólk var verið að kanna hvaða skoðanir ungt fólk í atvinnuleit hefur á atvinnumálunum eins og þau eru í dag, og hvaða breytingar þau vildu helst sjá. Stelpur voru í miklum meirihluta svarenda, eða um 67%, en ekki var neitt sérstaklega verið að skoða atvinnumál útfrá kyni. Svarendur eru frá 16 ára til 32 ára, en flestir á aldrinum 17-19 ára. Tæplega 80% svarenda búa hjá foreldrum sínum, og undir 5% með barn eða börn á framfæri. 88% þeirra sem svöruðu þessarri könnun er skólafólk. En úrtakið er einmitt tekið af skrá Vinnumiðlun ungs fólks sem hét áður Vinnumiðlun skólafólks og þangað til í ár sá aðeins um að aðstoða skólafólk við að finna sumarstarf. Ennþá í ár sá Vinnumiðlun ungs fólks aðeins um að finna sumarstarf fyrir fólk. Það er þess vegna líklegt að það fólk sem ekki er í skóla hafi ekki leitað til Vinnumiðlunar ungs fólks í von um starf vegna þess að það sé að leita sér að framtíðarstarfi eða hafi ekki vitað að það gæti sótt um hjá Vinnumiðlun ungs fólks. Eins og áður hefur komið fram er nú til athugunar að breyta Vinnumiðlun ungs fólk þannig að hún verði starfrækt allt árið.  Það yrði þá í fyrsta skipti sem Reykjavíkurborg starfrækir sérstaka vinnumiðlun fyrir ungt fólk allt árið um kring. 

Flestir þeirra svarenda sem hættir voru í skóla gáfu upp þá ástæðu fyrir því að hætta námi væri vegna áhugaleysis, en einnig gáfu margir upp að fjárhagsörðuleikar væri ástæða þess að þau væru ekki lengur í skóla. Nokkrir svarendur hættu í skóla vegna þess að þeim líkaði ekki námið, eða vegna heilsufarsástæðna eða að námið hafi ekki verið eins og það bjóst við. Nýleg íslensk rannsókn sýndi fram á það að flestir þeir sem fara ekki í eða hætta í framhaldskóla sjá ekki tilgang með námi sínu (Svandís Nína Jónsdóttir ofl., 2003). Þessi spurning var einnig opin þar sem þátttakendur gátu skrifað upp sitt eigið svar. Fáir völdu að gera það en hjá þeim sem gerðu það kom fram að ástæða fyrir því að það hafði hætt námi væri að það vissi ekki hvað það vildi læra. 

Aðeins 7% þeirra sem svöruðu þessari könnun voru algerlega atvinnulaus síðastliðið sumar. Stærsta hlutfall svarenda fékk vinnu hjá Reykjavíkurborg, en einnig var stór hópur sem starfaði hjá einkafyrirtæki. Tæplega 20% þeirra sem fékk vinnu síðastliðið sumar fékk þó aðeins vinnu hluta úr sumrinu, eða í 8 vikur eða skemur. En um 44% fengu vinnu í 9-12 vikur og einhverjir fengu vinnu lengur. Rúmlega 40% svarenda var ánægður með sumarlaunin sín, 40% hvorki né og tæplega 20% óánægður. En flestir svarenda voru með frá 201-300 þúsund í heildarlaun fyrir tímabilið frá 1.júní til 1.ágúst. Flestir þeir sem tóku þátt í þessari könnun voru einnig ánægðir með vinnuna sjálfa, eða tæplega 66%. Aðeins voru um 9%  óánægð með þá vinnu sem þau höfðu fengið.

Þrátt fyrir að úrtakið í þessari könnun hafi verið send á ungt fólk á skrá hjá Vinnumiðlun ungs fólks höfðu ekki allir svarendur fengið vinnu síðastliðið sumar í gegnum Vinnumiðlunina. Tæplega 40% svarenda fékk vinnu í gegnum Vinnumiðlun ungs fólks, en tæplega 30% höfðu útvegað sér vinnu sjálfir og rúmlega 20% höfðu fengið vinnu í gegnum foreldra eða nákominn ættingja. Tæplega 60% þeirra sem sóttu um vinnu í gegnum Vinnumiðlun ungs fólks voru mjög eða frekar ánægðir með störf Vinnumiðlunar, en tæplega 30% svaraði þeirri spurningu hvorki né. Rúmlega 11% svarenda var mjög eða frekar óánægðir með störf Vinnumiðlunar. Þegar spurt var um hversu ánægðir þátttakendur hefðu verið með starfsfólk Vinnumiðlunar ungs fólks í Hinu Húsinu kom í ljós að hlutfallið var mjög sambærilegt því sem hafði verið svarað við spurningunni um störf Vinnumiðlunar almennt.  

48% þeirra sem tóku þátt í þessari könnun telja atvinnuleysi ungs fólks í Reykjavík vera mjög mikið eða mikið vandamál, en þegar sérfræðingarnir voru spurðir sömu spurningar var hlutfallið var hlutfallið 70%. Tæplega 37% ungmennanna sem svöruðu könnunni telja atvinnuleysi vera miðlungs vandamál. Rúmlega 11% svarenda í þessari könnun telja atvinnuleysi ungs fólks vera lítið vandamál og tæplega 4% telja það vera mjög lítið vandamál. En í könnuninni sem lögð var fyrir sérfræðingana voru aðeins 6% svarenda sem töldu það lítið vandamál og enginn að það væri mjög lítið vandamál. Það er því ljóst að sérfræðingar á sviði atvinnumála telja frekar að atvinnuleysi ungs fólks í Reykjavík sé vandamál heldur en unga fólkið sjálft. Vert er að hafa í huga að lang flestir þeirra sem tóku þátt í þessari könnun fékk sumarvinnu og er í skóla á veturnar. Það má velta því fyrir sér hvort að svörin hefðu litið öðruvísi út ef að úrtakið hefði verið tekið af skrá hjá Svæðismiðlun höfuðborgarsvæðisins, þar sem ungt atvinnulaust fólk skráir sig á atvinnuleysiskrá.  

Eins og í könnuninni sem lögð var fyrir sérfræðinga taldi stærsti hluti unga fólksins að megin ástæða atvinnuleysis ungs fólks sé að ekki sé um nægt framboð vinnu að ræða. Rúmlega 14% svarenda telur að atvinnurekendur vilji ekki ráða ungt fólk í vinnu, en einungis 6% sérfræðinganna valdi þann valmöguleika. Stór hópur sérfræðinganna, yfir 20%, telur að brottfall úr skóla sé megin ástæða atvinnuleysis ungs fólks sem er í samræmi við nýlegar rannsóknir á þessu sviði en þær hafa sýnt fram á að hátt hlutfall atvinnulausra ungmenna er ómenntað. Þegar unga fólkið var spurt sömu spurningu voru undir 5% svarenda sem telja að brottfall úr skóla sé megin ástæða atvinnuleysis ungs fólks. Rúmlega 12% svarenda telja að ungt fólk hafi of litla starfsreynslu til að komast inná vinnumarkaðinn. Eins og fram kom í kafla 1.3 hafa nágrannaþjóðir okkar náð bestum árangri  í að takast á við atvinnuleysi ungs fólks með því að tengja saman menntun og starfsþjálfun (Gestur Guðmundsson, 1997).

Þegar spurt var að því hvað unga fólkið þarfnaðist helst aðstoðar við þegar kæmi að atvinnumálum kom í ljós að það er mjög breytilegt eftir einstaklingum hvað þeir myndu helst vilja aðstoð við. Enginn einn valmöguleiki stóð þar uppúr. Stærsta hlutfallið, sem var tæplega 20%, myndi helst vilja fræðslu um atvinnulífið, rúmlega 17% svarenda myndi helst vilja aðstoð við áhugasviðsgreiningu, rúmlega 15% sjálfsstyrkingu og sama hlutfall aðstoð við ferilsskrárgerð. Rúmlega 13% myndu vilja einhverskonar starfsnám og sama hlutfall aðstoð við almenna menntun. Svör sérfræðinganna voru einsleitari en stærsta hlutfall þátttakenda í þeirri könnun telur unga fólkið helst vilja starfsnám. Hversu ólík svör unga fólksins voru bendir ef til vill til þess að ungt fólk í Reykjavík er ekki einsleitur hópur og þess vegna mikilvægt að einhverskonar greining á vanda hvers og eins fari fram.

Í dag er Vinnumiðlun ungs fólks staðsett hjá Hinu Húsinu og þegar spurt var að því hvar hún ætti helst að vera staðsett í framtíðinni voru gefnir upp fimm svarmöguleikar, hjá Hinu Húsinu, hjá Svæðismiðlun höfðuborgarsvæðisins, hjá Félagsþjónustunni, veit ekki eða annarsstaðar og þá hvar. Yfir 57% svarenda telur að hún eigi áfram að vera staðsett hjá Hinu Húsinu, en einnig var stærsta hlutfall sérfræðinganna á þeirri skoðun. Stór hópur ungmennanna, rúmlega 32%, vissi ekki hvað hún ætti að vera staðsett. Tæplega 6% svarenda telur að hún ætti að vera staðsett hjá Svæðismiðlun höfðuborgarsvæðisins en mjög fáir hjá Félagsþjónustunni. Í opnu svörunum var tekið fram að hvar hún væri staðsett væri ef til vill ekki aðalatriði en að mikilvægt væri að hún væri einhversstaðar miðsvæðis.

Tvær síðustu spurningarnar í Könnun á atvinnumálum ungs fólks í Reykjavík 2, könnun lögð fyrir ungt fólk voru algerlega opnar en þar voru þátttakendur beðnir um að skrifa niður hvað þeir telja að Vinnumiðlun ungs fólks gæti gert meira fyrir ungt fólk í atvinnuleit og hvort að það væri eitthvað annað sem þátttakendur vildu koma á framfæri varðandi  atvinnumál ungs fólks. Mörg athygliverð svör bárust, en þeim má skipta niður í nokkur megin atriðið. Í fyrsta lagi þá var bent á það að Vinnumiðlun ungs fólks þyrfti að auglýsa sig betur en hún hefur gert, í öðru lagi þykir svarendum það mikilvægt að aukin sé fjölbreytni í þeim störfum sem standa til boða og að Vinnumiðlun hefji samstarf við fleiri einkafyrirtæki þannig að ekki verði aðeins boðið uppá störf hjá borginni. Í þriðja lagi var bent á það mikilvægt væri að Vinnumiðlun ungs fólks gæti útvegað ungu fólki störf fyrr, en svo virðist vera sem að það sé algengt að nokkur tími sé liðið á sumarið þegar fólki býðst starf. Í fjórða lagi fannst einhverjum svarendum að upplýsingastreymi þyrfti að vera meira milli Vinnumiðlunar ungs fólks og því fólki sem er á skrá, og bent var á það að gott væri ef boðið væri uppá upplýsingar um ný störf í gegnum tölvupóst. Í fimmta lagi fannst mörgum að Vinnumiðlun ætti að beyta sér fyrir því að gefa ungu fólki upplýsingar um launakjör og fleira sem lýtur að íslenskum vinnumarkaði þá annað hvort með útgáfu bæklinga eða námskeiði. Í sjötta lagi fannst einhverjum að störfin sem fólki býðst sem er á skrá hjá Vinnumiðlun ungs fólks þyrftu að hæfa umsækjendum betur en þau gera núna. Í sjöunda lagi var bent á að gott væri að fjölga skapandi sumarstörfum. Í áttunda lagi var það tekið fram að það þyrfti sérstaklega að hjálpa krökkum sem ekki hafa náð 18 ára aldri sökum þess að sá hópur ætti sérstaklega erfitt með að fá vinnu. Í níunda og síðasta lagi var bent á að Vinnumiðlun ungs fólks ætti ekki að vera einungis starfandi á sumrin heldur allt árið, þá var bent á að mikilvægt væri að einhver vinnumiðlun væri starfrækt fyrir það unga fólk sem ekki er í námi og er að leita sér að langtíma atvinnu eða það skólafólk sem er að leita sér að hlutastarfi með skóla.

3.6 Samantekt:
Helstu niðurstöður úr Könnun á atvinnumálum ungs fólks í Reykjavík 1, könnun lögð fyrir sérfræðinga bendir til þess að flestir þeir sem starfa við atvinnumál ungs fólk í Reykjavík í dag telja atvinnuleysi ungs fólks vera mikið vandamál. En tæplega helmingur svarenda í  Könnun á atvinnumálum ungs fólks í Reykjavík 2, könnun lögð fyrir ungt fólk er á sömu skoðun. 
Stórt hlutfall þeirra sem svöruðu báðum könnununum töldu meginorsök atvinnnuleysis ungs fólk vera þá að framboð af vinnu er ekki nægjanlegt og vegna þess að ungt fólk hefur minni reynslu af atvinnumarkaðnum þá finni það frekar fyrir því heldur en fólk sem er eldra. Á árum áður var það ekki óalgengt að ungmenni færu að grunnskólanámi loknu beint útá vinnumarkaðinn. Í dag hins vegar er framhaldsnám talið vera fyrir alla og þess vegna eru þau ungmenni sem ekki ljúka framhaldsnámi í frávikshópi sem gerir þeim erfiðara fyrir þegar kemur að því að finna sér starf. Þrátt fyrir þetta er ekki svo að atvinnulaust ungt fólk sé einsleitur hópur, því þar er einnig að finna þó nokkurn fjölda sem er í framhaldsnámi en fær ekki vinnu yfir sumartímann.

Sérfræðingar sem svöruðu könnuninni töldu að það sem ungt fólk þarfnist helst aðstoðar við,  væri að komast í einhverskonar starfsnám, einnig töldu margir að sjálfsstyrking væri mjög mikilvæg fyrir ungmennin. Í svörum unga fólksins var mun meiri breytileiki, það var mjög misjafn hvað þau töldu ungt fólk vanta aðstoð við. En vert er að taka fram hér að aðeins um 2.5% unga fólksins sem tók þátt í könnuninni var atvinnulaust sl.sumar. 
Tæplega 80% þeirra sem tóku þátt í könnun 1 töldu mikla eða mjög mikla þörf á sérstakri vinnumiðlun fyrir ungt fólk sem væri starfrækt allt árið. Flestir töldu að best væri ef ríki og borg myndu í sameiningu reka slíka vinnumiðlun. Þegar spurt var um staðsetningu svöruðu tæplega helmingur að slík vinnumiðlun ætti helst að vera staðsett hjá Hinu Húsinu en einnig töldu margir að hún ætti að vera staðsett hjá Svæðismiðlun Reykjavíkur. Unga fólkið sem svaraði könnun 2 var á sama máli og sérfræðingarnir að telja að vinnumiðlun fyrir ungt fólk ætti helst að vera staðsett í Hinu Húsin.

Sérfræðingarnir komu með ýmsar tillögur að úrbótum tengt því sem vinnumiðlun ungs fólks gæti lagt af mörkum til þess að draga úr atvinnuleysi ungs fólks. Ber þar helst að nefna ýmiskonar námskeið fyrir ungt fólk, fræðslu um atvinnulífið, menntunartækifæri og ráðgjöf tengda þeim, samvinnu við atvinnulífið þannig að ungt fólks geti öðlast reynslu af vinnumarkaði og að greiningarvinna á vanda hvers og eins væri mjög mikilvæg í þessu sambandi.  Að lokum var sérfræðingunum gefið tækifæri á að koma því á framfæri sem þeir töldu mikilvægt varðandi atvinnumál ungs fólks. Það sem fram kom var aðallega ítrekun á því sem áður hafði komið fram. Unga fólkið var einnig duglegt við að skrifa tillögur að úrbótum sem að Vinnumiðlun ungs fólks gæti gert til að nýtast sem best ungu fólki í Reykjavík sem er í atvinnuleit. Meðal þess sem kom þar fram var að mikilvægt væri fyrir Vinnumiðlun ungs fólks að vera starfandi allt árið, og að hún myndi auka samstarf sitt við einkafyrirtæki þannig að hún hefði uppá fjölbreyttari störf að bjóða.
Kafli 4. Lokaorð 
4.1  Lokaorð
Samkvæmt tölum frá Vinnumálastofnun er atvinnuleysi að aukast á öllu landinu og mest er aukningin hjá yngri aldurshópunum frá 15 til 34 ára. Á höfuðborgarsvæðinu hefur langtímaatvinnuleysi verið að aukast en aldrei hafa fleiri ungmenni verið skráð langtímaatvinnulaus á tímabilinu febrúar 2000 til maí 2004 en núna í maí 2004. Atvinnuleysi kvenna er að aukast meira en karla á höfuðborgarsvæðinu. Tölurnar frá Vinnumálastofnun eru þær tölur sem hægt er að skoða til að átta sig á umfangi atvinnuleysisins. Þessar tölur eru að einhverju leyti takmarkaðar þegar atvinnuleysi ungs fólks er haft í huga meðal annars vegna þess að margt ungt fólk er ekki með bótarétt og er þarafleiðandi ekki líklegt til að skrá sig á atvinnuleysisskrá. Námsmenn sem ekki fá vinnu yfir sumartímann eru til að mynda ólíklegir til að skrá sig á atvinnuleysisskrá þar sem þeir hafa í mörgum tilfellum ekki fullan bótarétt. Atvinnuleysi hefur mjög slæm áhrif á andlega og líkamlega heilsu fólks og meiri líkur eru á því að fólk deyji fyrir aldur fram ef það er atvinnulaust samkvæmt rannsóknum sem gerðar hafa verið á þessu sviði.


Atvinnuleysi var nær óþekkt  á Íslandi þangað til í upphafi tíunda áratugarins. Íslendingar eru af þessum sökum aftarlega á merinni miðað við aðrar þjóðir þegar kemur að úrræðum og rannsóknum tengdum atvinnuleysi. Mjög mikilvægt er að vera í vinnu og trú á gildi vinnusemi fyrir velgengi einstaklinga er mjög mikil á Íslandi samkvæmt rannsóknum sem gerðar hafa verið til að skoða viðhorf til vinnu hér á landi. 


Í samfélögum þar sem vinna skiptir miklu máli fyrir sjálfsmynd fólks, eins og hér á landi, er álagið fyrir einstaklinginn að vera atvinnulaus meira. Það skiptir miklu máli fyrir einstaklinginn hvernig tekið er á atvinnuleysi í samfélaginu. Ef lítið er gert við atvinnuleysi þá hefur atvinnuleysið alvarlegri afleiðingar fyrir einstaklinginn. Afleiðingar atvinnuleysis eru að sama skapi alvarlegri þar sem atvinnuleysi hefur ekki verið mikið, eins og hér á landi, því þar mætir fólk síður skilningi umhverfisins. Það má því gera ráð fyrir því að afleiðingar fyrir atvinnulaust fólk á Íslandi séu meiri og alvarlegri en í nágrannaríkjum okkar. Atvinnulaust fólk hér á landi upplifir mun frekar að það sé að fást við einstaklingsvandamál en samfélagsvandamál.


Áhrif atvinnuleysis á ungt fólk vara mun lengur en á eldra fólk og atvinnuleysið virðist hafa meiri áhrif á framtíð ungs fólks og neikvæð áhrif þess eru óháð því hvort viðkomandi er komin í vinnu eða ekki.



Áranguríkustu leiðir sem nágrannaþjóðir okkar hafa farið til að takast á við atvinnuleysi felst í að tengja menntun og starfsþjálfun saman og með því að veita hverjum einstaklingi ráðgjöf og fylgja honum vel eftir.


Samkvæmt könnunum sem lagðar voru fyrir sérfræðinga og ungt fólk í atvinnuleit kom í ljós, að meðal sérfræðinganna töldu flestir atvinnuleysi ungs fólks vera mikið eða mjög mikið vandamál  í dag. En aftur á móti var aðeins um helmingur  unga fólksins á sömu skoðun. Stór hluti þátttakenda í báðum könnununum töldu meginorsök atvinnuleysis ungs fólks vera ónægt framboð starfa. Einnig voru þó nokkrir á því að lítil atvinnureynsla unga fólksins væri þeim fjötur um fót þegar kemur að því að leita sér að vinnu. Tæplega 80% sérfræðinganna töldu að mikil þörf væri á sérstakri vinnumiðlun fyrir ungt fólk sem væri þá starfrækt allt árið um kring. Meirihluti sérfræðinganna og unga fólksins töldu að slík vinnumiðlun ætti að vera staðsett í Hinu Húsinu. 
Margar og áhugaverðar tillögur að úrbótum tengt því sem vinnumiðlun ungs fólks gæti lagt af mörkum komu fram í báðum könnununum. Ýmiskonar námskeið fyrir ungt fólk, fræðsla um atvinnulífið, menntunartækifæri og ráðgjöf tengda þeim og samvinna atvinnulífs var meðal þess sem nefnt var í því sambandi.  


Útfrá því sem hér hefur komið fram er greinilegt að atvinnuleysi ungs fólks er samfélagsvandi en ekki einstaklingavandi. Samfélagið verður því að leysa þennan vanda í sameiningu ef einhver árangur á að nást. Samstarf stofnana sem koma að ungu fólki og atvinnumálum þeirra er nauðsynlegt í þessu sambandi ef lausn á að nást. 

4.2 Leiðir til úrbóta:
Í köflunum hér á undan höfum við greint frá atvinnumálum ungs fólks í Reykjavík. Við höfum farið yfir þann vanda sem atvinnuleysi ungs fólks er. Hér á eftir komum við með nokkrar tillögur að úrbótum, og erum þá sérstaklega að svara þeirri spurningu hvernig Vinnumiðlun ungs fólks getur nýst sem best í framtíðinni. 

Eins og áður hefur komið fram þá er nú til athugunar að breyta Vinnumiðlun ungs fólk þannig að hún verði starfrækt allt árið.  Það yrði þá í fyrsta skipti sem Reykjavíkurborg starfrækir sérstaka vinnumiðlun fyrir ungt fólk allt árið um kring. Okkar könnun leiddi í ljós að sérfræðingar telja að þörf sé á sérstakri Vinnumiðlun fyrir ungt fólk sem er starfrækt allt árið. Í svörum bæði sérfræðinga og unga fólksins kom fram að slík vinnumiðlun ætti helst að vera staðsett í Hinu Húsinu, í opnum svörum benti unga fólkið á að það væri sérstaklega mikilvægt að Vinnumiðlunin væri staðsett miðsvæðis. 

Í dag er Vinnumiðlun ungs fólks rekin af Reykjavíkurborg, en Svæðismiðlun höfðuborgarsvæðisins af ríkinu. En við teljum að mikilvægt væri að finna leið til þess að ríki og borg myndu reka sérstaka vinnumiðlun fyrir ungt fólk í sameiningu.

Ungt fólk í atvinnuleit er ekki einsleitur hópur, þarfir hvers einstaklings geta verið mjög misjafnar. Það er hópur af ungu fólki sem býr við félagslegt öryggi og er aðeins að leita sér af vinnu í sumarfríi, og/eða vinnu með skóla. Annar hópur er ungt fólk sem hefur hætt í skóla og á erfitt með að fá vinnu vegna þess að það hefur hvorki menntun né reynslu á vinnumarkaði. En annar hópur getur verið ungt fólk sem t.d. vegna félagslegra vandamála á erfitt með að halda í vinnu. Við teljum því mjög nauðsynlegt einhverskonar greiningarvinna fari fram á vanda hvers og eins. Veita þarf hverjum einstakling ráðgjöf og fylgja honum eftir.

Svæðismiðlun höfuðborgarsvæðisins, félagsmálastofnun og Vinnumiðlun ungs fólks hafa e.t.v. reynslu af ólíkum hlutum en við teljum að samstarf þarna á milli sé mjög brýnt. 

Samkvæmt könnun okkar sem við lögðum fyrir ungt fólk sem var á skrá hjá Vinnumiðlun ungs fólks eru flestir þar á skrá skólafólk, enda hét vinnumiðlunin Vinnumiðlun skólafólks þangað til í ár. Ungt fólk sem hefur verið skráð atvinnulaust í lengri tíma er ef til vill ekki hópur sem hefur verið að nýta sér Vinnumiðlun ungs fólks. 

Eins og greint er frá í kafla 2.3.4 er í boði ráðgjöf og margskonar námskeið fyrir atvinnulaust fólk hjá  Svæðismiðlun höfuðborgarsvæðisins. Engin námskeið eru sérstaklega lokuð fyrir ungt fólk en mörg námskeið hjá þeim eru sniðin sérstaklega að þörfum ungs fólks. Það hefur hins vegar komið í ljós að mjög lítið hlutfall af ungu atvinnulausu fólki á skrá hjá Svæðismiðlun höfuðborgarsvæðisins er að nýta sér þessi námskeið. Í kafla 2.3.4 er birt tafla yfir þann fjölda á aldrinum 16-25 ára sem hefur nýtt sér þessi námskeið. Heildarfjöldin sem nýtti sér þessi námskeið hjá þeim frá janúar 2004 þangað til í maí 2004 var 144 (og eru þau ungmenni sem eru í Fjölsmiðjunni inní þeirri talningu). En heildarfjöldi atvinnulausra á aldrinum 16-25 í janúar 2004 var 809, í febrúar 859, í mars 855 og í apríl 835. Ef við tökum meðalfjöldan þessa fjóra mánuði er fjöldi atvinnulausra á aldrinum 16-25 ára 840. Því má sjá að aðeins rúmlega  17% af fjölda atvinnulausra ungmenna nýtti sér námskeið sem sniðin eru að þörfum ungs fólks hjá Svæðismiðlun höfuðborgarsvæðisins. Við teljum að sérstök vinnumiðlun fyrir ungt fólk myndi leiða til þess að fleiri atvinnulaus ungmenni myndu leita sér aðstoðar þar. Kannanir okkar styðja að þörf sé á sérstakri vinnumiðlun fyrir ungt fólk sem er starfrækt allt árið, því vinnumiðlun eingöngu fyrir ungt fólk hlýtur að auka líkur á ákveðinni sérhæfingu og meiri möguleikum til að koma til móts við þær þarfir sem þessi hópur hefur. 

Veturinn 2003 var settur á fót starfshópur sem félagsmálaráðherra og Vinnumálastofnun stóðu að. Úr þessum starfshóp varð til sérstakt verkefni á Suðurnesjum. Verkefnið er starfsnám, fyrst er um tveggja mánaða bóklegt nám á starfsmenntunarbrautum sem fer fram hjá Fjölbrautarskóla Suðurnesja og hjá Miðstöð símenntunar. Eftir bóknámið tekur svo við þriggja mánaða starfsþjálfun í fyrirtækjum. Þátttakendur halda atvinnuleysisbótum meðan á námi stendur og fá 19 einingar fyrir bóklega námið. Áður en verkefnið var sett á laggirnar var framkvæmd gagnasöfnun og greining á þörfum atvinnulausra á Suðurnesjum. Þetta var gert til að geta komið sem mest til móts við þarfir þess fólks sem er á atvinnuleysisskrá á Suðurnesjum. Það sem kom í ljós við þessa greiningarvinnu var að langstærsti hluti fólksins var aðeins með grunnskólapróf og að margir höfðu áhuga á einhverskonar starfstengdu námi. Lögð var áhersla á að einstaklingar kæmu í námið af eigin áhuga, en ekki vegna þvingunar eða þrýstings. Verkefnið fór af stað í maí 2004 og lýkur nú í haust. Þar sem að Hjálmar Árnason alþingismaður og formaður verkefnisstjórnar félagsmálaráðherra og Vinnumálastofnunar, sagði að átakið á Suðurnesjum væri tilraun sem hægt væri að yfirfæra á önnur landsvæði ef vel til tækist er vert að skoða hvort að verkefnið hafi skilað tilsettum árangri.  

Reynslan hefur sýnt fram á það hjá nágrannþjóðum okkar að mestur árangur við að takast á við atvinnuleysi ungs fólks næst með því að tengja saman menntun og starfsþjálfun. Við viljum einnig benda hér á, eins og kom fram í svörum meðal sérfræðinganna sem tóku þátt í könnun okkur, að mikilvægt er að auka aðgengi ungs fólks að náms- og starfsráðgjöf í íslenskum framhaldsskólum. Einnig er mikilvægt að veita ungu fólki, sem er í áhættuhóp, meiri stuðning í upphafi framhaldsskólans. Einnig er vert að gefa gaum að því að á Íslandi er lögð mikil áhersla á bóknám sem er ekki endilega fyrir alla. Það að ýta stoðum undir iðnnám í landinu ætti að vera eitthvað sem (menntamálráðuneytið) ætti að fara að leggja áherslu á. 

Til þess að svara spurningunni hvernig Vinnumiðlun ungs fólks getur nýst betur í framtíðinni ætlum við að benda á nokkur atriði sem eftir vinnu í þessari skýrslu virðast okkur mikilvæg:

Í fyrsta lagi teljum við að samstarf við aðrar stofnanir, sbr. Svæðismiðlun höfuðborgarsvæðisins og Félagsmálastofnunnar, geti verið leið til meiri árangurs. Þá sérstaklega ef að til kemur að Vinnumiðlun ungs fólks verði starfrækt allt árið og fari því í meiri mæli að þjónusta ungt fólk sem er utan skóla.

Í öðru lagi þarf Vinnumiðlun ungs fólks að vera meira áberandi en hún er í dag, ef til vill að kynna starfsemina betur með bæklingum og fleiru. 

Í þriðja lagi teljum við að meira samstarf við einkafyrirtæki sé mikilvægt, þannig að Vinnumiðlun ungs fólks geti farið að bjóða uppá meiri fjölbreytni í þeim störfum sem hún miðlar og að störfin muni þ.a.l. hæfa hverjum og einum einstaklingi betur. 
Í fjórða lagi þá teljum við að Vinnumiðlun ætti að sjá um mun meiri þjónustu til ungs fólks í atvinnuleit en gert er í dag með því að bjóða uppá margskonar námskeið. Við nefnum hér nokkur sem við teljum að sé mikil þörf fyrir; fræðsla um atvinnulífið, sjálfsstyrking, áhugasviðsgreining og starfsnám. En eins og hefur áður komið fram þá eru þetta hluti af þeim námskeiðum sem standa til boða hjá Svæðismiðlun höfuðborgarsvæðisins en eru hins vegar ekki nýtt vel af ungu fólki. Þess vegna viljum við aftur benda á þörfina á samstarfi stofnana sem standa að atvinnumálum ungs fólks.

Að lokum viljum við benda á að við teljum að efla þurfi vinnumarkaðsrannsóknir á Íslandi. Rannsóknir sem við teljum að þörf sé á eru m.a. hvaða afleiðingar atvinnuleysi er að hafa á ungt fólk hérlendis, hvernig er staða íslenskra ungmenna af öðrum kynþætti en hvítum í þessum málum, hvernig hefur staða ungmenna á aldrinum 16-18 ára breyst með nýjum lögum varðandi sjálfræði, myndu háskólanemar nýta sér þann möguleika að taka sumarönn ef hún væri námslánshæf?  

Nemendur:

______________________________________________________

______________________________________________________

Umsjónarmenn:

______________________________________________________

______________________________________________________

Viðauki
Tölur frá Vinnumálastofnun 

Til þess að átta sig á atvinnustöðunni á Íslandi er gott að skoða tölulegar upplýsingar um atvinnuleysi ungs fólks síðustu ára.  Hér verða skoðaðar tölur frá febrúar 2000 fram í maí 2004 til þess að gera okkur betur grein fyrir ástandi mála. Tölur sem hér eru birtar eru fengnar frá vef Vinnumálastofnunar en þar eru reglulega birtar ýmiskonar tölulegar upplýsingar tengdar atvinnuleysi. Þar sem við eru að skoða ungt fólk þá munu við beina sjónum okkar mestmegnis að þeim. Aldurbilið sem við munum skoða er frá 15 til 24 ára en þannig eru upplýsingarnar flokkaðar hjá Vinnumálastofnun (Vinnumálastofnun, 2004). 

[image: image27.emf]Mynd 1. Heildaratvinnuleysi á öllu landinu frá 

febrúar 2000 til maí 2004 skipt eftir aldri.

Til þess að átta sig á atvinnuástandinu er gott að byrja á því að skoða heildaratvinnuleysi á öllu landinu frá febrúar 2000 til maí 2004. Á mynd 1 má sjá heildaratvinnuleysi hjá hverjum aldurshóp fyrir sig á öllu landinu frá febrúar 2000 til maí 2004.  Á myndinni sést að fjöldi atvinnulausra er mestur hjá yngri aldurshópunum 15 til 34 ára. Lítill munur er á milli 15-24 ára og 25-34 ára en í maí 2004 munar aðeins um 22 einstaklinga. Á meðan atvinnuleysi hjá aldurhópunum frá 35 ára og uppúr stendur í stað eða fer aðeins niður er atvinnuleysi hjá yngri aldurshópunum (34 ára og yngri) að aukast töluvert. Þegar atvinnuleysi frá febrúar 2000 til maí 2004 er skoðað sést að atvinnuleysi á öllu landinu er að aukast í öllum aldurshópum, þó mismikið, mesta aukningin er hjá yngri aldurshópunum.  

[image: image28.emf]Mynd 2. Heildaratvinnuleysi á höfuðborgarsvæðinu frá

febrúar 2000 til maí 2004 skipt eftir aldri.

Á mynd 2 sést heildaratvinnuleysi á höfuðborgarsvæðinu frá febrúar 2000 til maí 2004 skipt eftir aldri. Á myndinni sést að fjöldi þeirra sem eru atvinnulausir er mestur hjá yngri hópunum og að greinileg aukning er að eiga sér stað í atvinnuleysi hjá þessum hópum. Heildarfjöldi þeirra sem voru atvinnulausir á höfuðborgarsvæðinu í maí 2004 var 3845 einstaklingar þar af voru 1020 einstaklingar á aldrinum 15 til 24 ára sem er 26,5% af heildaratvinnuleysi á höfuðborgarsvæðinu.  

[image: image29.emf]Mynd 3. Fjöldi 15 til 24 ára atvinnulausra ungmenna á höfuðborgarsvæðinu frá febrúar 

2000 til apríl 2004.

Á mynd 3 sést greinilega að fjöldi atvinnulausra ungmenna á aldrinum 15 til 24 ára á höfuðborgarsvæðinu er að aukast. Atvinnuleysi var minnst í september 2000 en þá voru 112 ungmenni skráð atvinnulaus. Síðan þá hefur fjöldi þeirra sem er skráður atvinnulaus aukist jafnt og þétt, þó hefur sú aukning ekki verið línuleg heldur hefur hún komið fram í misstórum sveiflum. Til dæmis jókst fjöldi atvinnulausra ungmenna frá 112 einstaklingum í september 2000 í 825 einstaklinga í maí 2002.  Fjöldi atvinnulausra datt svo niður í 506 einstaklinga í september 2002 en eftir það kom svo mikil aukning aftur en mest mældist atvinnuleysi í febrúar 2003 en þá voru 1084 á skrá. Eftir það dró verulega  úr fjölda atvinnulausra en í september sama ár voru 568 á skrá. Á seinustu  7-8 mánuðum hefur fjöldi 15 til 24 ára ungmenna á höfuðborgarsvæðinu sem er á atvinnuleysisskrá verið að aukast en fjöldi þeirra í maí 2004 var 1020 einstaklingar. 

[image: image30.emf]Mynd 4. Hlutfall langtímaatvinnuleysis hjá 15 til 24 ára ungmennum á                          

höfuðborgarsvæðinu frá febrúar 2000 til apríl 2004.

Á mynd 4 sést hvert hlutfall langtímaatvinnuleysis hefur verið fyrir aldurshópinn 15 til 24 ára á höfuðborgarsvæðinu frá febrúar 2000 til maí 2004. Þegar talað eru um langtímaatvinnuleysi þá er miðað við 6 mánaða atvinnuleysi. Til þess að fá út prósentuhlutfall langtímaatvinnuleysis er miðað við hlutfall af heildaratvinnuleysi hvers mánaðar fyrir sig. Á mynd 4 sést að langtímaatvinnuleysi er mun meira núna í maí 2004 heldur en það var í febrúar 2000. Hlutfall langtímaatvinnuleysis mældist mest í ágúst 2003 en þá var það 26% af heildaratvinnuleysi 15 til 24 ára ungmenna á höfuðborgarsvæðinu. 179 voru skráðir langtímaatvinnulausir í ágúst 2003. Langtímaatvinnuleysi í maí 2004 er 20% en aldrei hafa fleiri ungmenni verið skráð langtímaatvinnulaus en fjöldi þeirra er 201. Hlutfallið er lægra en í ágúst 2003 þar sem mun fleiri eru atvinnulausir núna í maí en voru í ágúst 2003. 684 15 til 24 ára einstaklingar á höfuðborgarsvæðinu voru atvinnulausir í ágúst 2003 en í maí 2004 var fjöldinn kominn upp í 1020 einstaklinga. 
Lengd atvinnuleysis
Lengd atvinnuleysis er skipt niður í fjóra flokka hjá vinnumálastofnun þaðan sem upplýsingar okkar eru fengnar. Allir þeir sem eru innan við 6 mánuði atvinnulausir teljast ekki til langtímaatvinnulausra. Hinir flokkarnir teljast allir til langtímaatvinnulausra. Það eru þeir sem eru atvinnulausir í 6 til 9 mánuði, 9 mánuði til eins árs og loks þeir sem hafa verið atvinnulausir lengur en í eitt ár . Til þess að átta sig á stöðunni er gott að skoða hvern flokk fyrir sig.

[image: image31.emf]Mynd 5. Fjöldi 15 til 24 ára ungmenna á höfuðborgarsvæðinu 

sem eru atvinnulaus innan við 6 mánuði.

Mynd 5 sýnir langfjölmennasta hópinn en það eru 15 til 24 ára ungmenni á höfuðborgarsvæðinu frá febrúar 2000 til maí 2004 sem eru atvinnulaus í innan við 6 mánuði. Á myndinni sést eins og áður hefur komi fram að atvinnuleysi er farið að aukast á ný. Mestur fjöldi þeirra sem voru atvinnulausir í innan við 6 mánuði var í febrúar og maí 2003 en þá voru 979 á skrá. Í maí 2004 voru  819 einstaklingar á aldrinum 15 til 24 ára á höfuðborgarsvæðinu búnir að vera atvinnulausir í innan við 6 mánuði. 

[image: image32.emf]Mynd 6. Fjöldi þeirra 15 til 24 ára ungmenna á höfuðborgarsvæðinu

sem eru atvinnulaus í 6 til 9 mánuði.

Á mynd 6 sést að fjöldi þeirra 15 til 24 ára ungmenna á höfuðborgarsvæðinu frá febrúar 2000 til maí 2004 sem er búin að vera atvinnulaus í 6 til 9 mánuði er að aukast. Mestur fjöldi hjá þessum hóp var í júní 2003 en þá voru 108 einstaklingar á skrá. Í maí 2004 voru 100 einstaklingar á aldrinum 15 til 24 ára á höfuðborgarsvæðinu búnir að vera atvinnulausir í 6 til 9 mánuði. 

[image: image33.emf]Mynd 7. Fjöldi 15 til 24 ára ungmenna á  höfuðborgarsvæðinu 

sem er atvinnulaus í 9 mánuði til eins árs.

Á mynd 7 sést að fjöldi þeirra sem eru búnir að vera atvinnulausir í 9 mánuði til eins árs er að aukast. Mestur fjöldi í þessum hóp mældist í nóvember 2003 en það voru 48 einstaklingar. Í maí 2004 voru 38 einstaklingar á aldrinum 15 til 24 ára á höfuðborgarsvæðinu búnir að vera atvinnulausir í 9 mánuði til eins árs.

[image: image34.emf]Mynd 8. Fjöldi 15 til 24 ára ungmenna á höfuðborgarsvæðinu 

sem eru atvinnulaus lengur en í eitt ár. 

Á mynd 8 sést að fjöldi þeirra 15 til 24 ára ungmenna á höfuðborgarsvæðinu frá febrúar 2000 til maí 2004 sem eru búnir að vera atvinnulausir í eitt ár eða lengur er að aukast. Mestur fjöldi í þessum hóp mældist í mars og apríl 2004 en þá voru 65 einstaklingar á skrá. Í maí 2004 voru 63 einstaklingar á aldrinum 15 til 24 ára á höfuðborgarsvæðinu búnir að vera atvinnulausir lengur en í eitt ár.

Atvinnuleysi eftir kyni

[image: image35.emf]Mynd 9. Fjöldi atvinnulausra á aldrinum 15 til 24 ára á

höfuðborgarsvæðinu frá febrúar 2000 til apríl 2004 skipt eftir kyni

0

100

200

300

400

500

600

700

feb.00 apr.00

jún.00

ágú.00

okt.00

des.00 feb.01 apr.01

jún.01

ágú.01

okt.01

des.01 feb.02 apr.02

jún.02

ágú.02

okt.02

des.02 feb.03 apr.03

jún.03

ágú.03

okt.03

des.03 feb.04 apr.04

Mánuðir og ár 

Fjöldi

KONUR

KARLAR


Á mynd 9 má sjá fjölda atvinnulausra á aldrinum 15 til 24 ára á höfuðborgarsvæðinu frá febrúar 2000 til apríl 2004 skipt eftir kyni. Eins og sjá má á þessari mynd þá hafa sveiflurnar á fjölda þeirra sem eru atvinnulausir verið mjög svipaðar hjá körlum og konum. Mesti munur á atvinnuleysi kynjanna var í byrjun árs 2003 þegar fjöldi karla var 654 en aðeins 348 konur á aldrinum 15 til 24 ára á höfuðborgarsvæðinu voru á skrá á sama tíma. Eins og sjá má af þessari mynd er atvinnuleysi ungra karla og kvenna að aukast, en atvinnuleysi kvenna er núna að aukast meira en karla. Í maí 2004 voru 459 karlar og 561 konur á aldrinum 15 til 24 ára á höfuðborgarsvæðinu atvinnulaus. 

[image: image36.emf]Mynd 10. Fjöldi 15 til 24 ára ungmenna á höfuðborgarsvæðinu 

sem eru atvinnulaus í innan við 6 mánuði skipt eftir kyni.

Á mynd 10 má sjá fjölda atvinnulausra 15 til 24 ára ungmenna á höfuðborgarsvæðinu frá febrúar 2000 til apríl 2004 sem var atvinnulaus í innan við 6 mánuði skipt eftir kyni. Eins og kom fram á síðustu mynd eru sveiflur karla og kvenna nokkuð svipaðar. Mestur fjöldi þeirra sem voru atvinnulausir í innan við 6 mánuði var hjá körlum í febrúar 2003 en 606 karlar voru þá á skrá. Mestur fjöldi hjá konum var í maí 2003 en 479 konur voru þá á skrá. Í maí 2004 voru 360 karlar og 459 konur á aldrinum 15 til 24 ára á höfuðborgarsvæðinu sem höfðu verið atvinnulaus í innan við 6 mánuði.

[image: image37.emf]Mynd 11. Fjöldi 15 til 24 ára ungmenna á höfuðborgarsvæðinu 

sem eru atvinnulaus í 6 til 9 mánuði skipt eftir kyni.

Á mynd 11 má sjá fjölda þeirra 15 til 24 ára ungmenna á höfuðborgarsvæðinu frá febrúar 2000 til maí 2004 sem voru atvinnulaus í 6 mánuði til 9 mánuði skipt eftir kyni. Hér er nánast engin munur milli kynja. Mestur fjöldi þeirra sem höfðu verið atvinnulausir í 6 mánuði til 9 mánuði var hjá körlum í maí 2003 en þá voru 56 karlar á skrá. Mestur fjöldi hjá konum var í júní 2003 en þá voru 54 konur á skrá. Í maí 2004 voru 47 karlar og 53 konur á aldrinum 15 til 24 ára á höfuðborgarsvæðinu búin að vera atvinnulaust í 6 mánuði til 9 mánuði.

[image: image38.emf]Mynd 12. Fjöldi 15-24 ára ungmenna á höfuðborgarsvæðinu sem 

eru atvinnulaus í 9 mánuði til eins árs skipt eftir kyni.

Á mynd 12 má fjölda þeirra 15 til 24 ára ungmenna á höfuðborgarsvæðinu frá febrúar 2000 til maí 2004 sem voru atvinnulaus í 9 mánuði til eins árs skipt eftir kyni. Eins og á fyrri myndum eru sveiflurnar mjög áþekkar. Mestur fjöldi þeirra sem höfðu verið atvinnulausir í 9 mánuði til eins árs var hjá körlum í nóvember og desember 2003 en þá voru 22 karla á skrá. Mestur fjöldi hjá konum var í október 2003 en þá voru 27 konur á skrá. Síðustu mánuði hefur atvinnuleysi hjá þessum aldurshópi aukist bæði hjá körlum og konum. Í maí 2004 voru 19 karlar og 19 konur á aldrinum 15 til 24 ára á höfuðborgarsvæðinu búin að vera atvinnulaus í 9 mánuði til eins árs.

[image: image39.emf]Mynd 13. Fjöldi 15 til 24 ára ungmenna á höfuðborgarsvæðinu 

sem eru atvinnulaus lengur en í eitt ár skipt eftir kyni.

Á mynd 13 má sjá fjölda 15 til 24 ára ungmenna á höfuðborgarsvæðinu frá febrúar 2000 til maí 2004 sem hafa verið atvinnulaus í eitt ár eða lengur skipt eftir kyni. Hér eins og áður er ekki mikill munur á körlum og konum. Sveiflurnar eru með svipuðu móti, þrátt fyrir að einstaka mánuði fari fjöldi kvenna þó nokkuð yfir fjölda karla. Síðustu mánuðina sem eru hér til skoðunar fer þó fjöldi karla aðeins yfir fjölda kvenna. En þó ber að hafa í huga að hér er að aðeins verið að skoða aldurshópinn 15-24 ára, og þrátt fyrir að fjöldi karla sé meiri en kvenna síðustu mánuði þá er munurinn aðeins þrír einstaklingar. Mestur fjöldi þeirra sem höfðu verið atvinnulausir lengur en í eitt ár var hjá körlum í febrúar og mars 2004 en þá voru 35 karlar á skrá. Mestur fjöldi hjá konum var í apríl 2004 en þá voru 31 konur á skrá. Í maí 2004 voru 33 karlar og 30 konur á aldrinum 15 til 24 ára á höfuðborgarsvæðinu búin að vera atvinnulaus í lengur en í eitt ár.

Könnun: Atvinnumál ungs fólks í Reykjavík 1
Kæri viðtakandi 

Við heitum Auðbjörg og Margrét og erum nemar við Háskóla Íslands. Við erum að vinna að rannsókn um nýja leið í atvinnumálum ungs fólks í Reykjavík fyrir Nýsköpunarsjóð námsmanna og Vinnumiðlun ungs fólks. Við viljum vinsamlegast biðja þig um að svara eftirfarandi spurningum er varða álit þitt á atvinnumálum ungs fólks í Reykjavík. Nöfn þátttakenda munu hvergi koma fram við úrvinnslu gagna. Könnunin er framkvæmd með netkönnunarforriti sem nefnist Outcome. Ekki er hægt að rekja niðurstöður til einstakra þátttakenda þar sem forritið eyðir nöfnum og netföngum svarenda áður en niðurstöður liggja fyrir. 

 

Vinsamlegast sendið svar fyrir 25. júní.
 

Með von um jákvæðar viðtökur,

 

Auðbjörg Björnsdóttir og Margrét Valdimarsdóttir

audbjob@hi.is
margretv@hi.is
Athugið:
· Aðeins er hægt að svara þessari könnun einu sinni, eftir að þú ýtir á
"svara" takkann verður ekki hægt að breyta svörum eða svara aftur. 

· Gætið þess að ýta ekki á Enter takkann - það svarar könnuninni og 
eftir það er ekki hægt að svara aftur.

1. Hver er starfsgrein þín?
[image: image40.wmf]Alþingismaður
[image: image41.wmf]Atvinnuráðgjafi
[image: image42.wmf]Borgarfulltrúi
[image: image43.wmf]Félagsráðgjafi
[image: image44.wmf]Námsráðgjafi
[image: image45.wmf]Sérfræðingur hjá Rvk
[image: image46.wmf]Sérfræðingur hjá ríki
[image: image47.wmf]Stjórnandi hjá Rvk
[image: image48.wmf]Sjórnandi hjá ríki
[image: image49.wmf]Annað
[image: image50.wmf]Vil ekki svara


2. Telur þú að atvinnuleysi ungs fólks (16-30 ára) í Reykjavík vera vandamál?
[image: image51.wmf]Mjög mikið
[image: image52.wmf]Mikið
[image: image53.wmf]Miðlungs
[image: image54.wmf]Lítið
[image: image55.wmf]Mjög lítið


3. Hverja telur þú vera megin ástæðu atvinnuleysis ungs fólks? (Merktu aðeins við einn reit)
[image: image56.wmf]Atvinnurekendur vilja ekki ráða ungt fólk í vinnu
[image: image57.wmf]Ekki er um nægt framboð vinnu að ræða
[image: image58.wmf]Brottfall úr skóla
[image: image59.wmf]Vinnumarkaðurinn hentar ekki ungu fólki
[image: image60.wmf]Ungt fólk skortir þann aga sem þarf til að vera á vinnumarkaði
[image: image61.wmf]Ungt fólk hefur of litla atvinnureynslu til að komast inn á vinnumarkað
[image: image62.wmf]Ungt fólk vill ekki vinna
Annað, hvað? Vinsamlegast skrifið hér[image: image63.wmf]Annað, hvað? Vinsamlegast skrifið hér
[image: image64.wmf]






4. Hvað þarfnast ungt fólk helst aðstoðar við er kemur að atvinnumálum? (Merktu aðeins í einn reit) 
[image: image65.wmf]Áhugasviðgreining
[image: image66.wmf]Ferilskrársgerð
[image: image67.wmf]Fræðslu um atvinnulífið
[image: image68.wmf]Sjálfsstyrkingu
[image: image69.wmf]Starfsnám
[image: image70.wmf]Almenna menntun
Annað, hvað? Vinsamlegast skrifið hér[image: image71.wmf]Annað, hvað? Vinsamlegast skrifið hér
[image: image72.wmf]






5. Telur þú að þörf sé á sérstakri vinnumiðlun fyrir ungt fólk (16-30 ára) sem er starfrækt allt árið? 
[image: image73.wmf]Mjög mikil
[image: image74.wmf]Mikil
[image: image75.wmf]Miðlungs
[image: image76.wmf]Lítil
[image: image77.wmf]Mjög lítil


6. Hver telur þú að ætti að reka slíka vinnumiðlun?
[image: image78.wmf]Einkaaðilar
[image: image79.wmf]Reykjavíkurborg
[image: image80.wmf]Ríkið
[image: image81.wmf]Reykjavíkurborg og ríki í sameiningu
Annar, hver? Vinsamlegast skrifið hér[image: image82.wmf]Annar, hver? Vinsamlegast skrifið hér
[image: image83.wmf]






7. Hvar telur þú að Vinnumiðlun ungs fólks ætti helst að vera staðsett?
[image: image84.wmf]Hjá Hinu Húsinu
[image: image85.wmf]Hjá Svæðismiðlun höfuðborgarsvæðisins
Annars staðar, hvar? Vinsamlegast skrifið hér[image: image86.wmf]Annars staðar, hvar? Vinsamlegast skrifið hér
[image: image87.wmf]






8. Hvað gæti Vinnumiðlun ungs fólks lagt af mörkum til þess að draga úr atvinnuleysi ungs fólks? 
Vinsamlegast skrifið hér[image: image88.wmf]Vinsamlegast skrifið hér
[image: image89.wmf]






9. Er eitthvað annað varðandi ofangreint sem þú vilt koma á framfæri?
Vinsamlegast skrifið hér[image: image90.wmf]Vinsamlegast skrifið hér
[image: image91.wmf]




Könnun: Atvinnumál ungs fólks í Reykjavík 2
Kæri viðtakandi 
Við heitum Auðbjörg og Margrét og erum nemar við Háskóla Íslands. Við erum að vinna að rannsókn um nýja leið í atvinnumálum ungs fólks í Reykjavík fyrir Nýsköpunarsjóð námsmanna og Vinnumiðlun ungs fólks. Við viljum vinsamlegast biðja þig um að svara eftirfarandi spurningum er varða álit þitt á atvinnumálum ungs fólks í Reykjavík. Nöfn þátttakenda munu hvergi koma fram við úrvinnslu gagna. Könnunin er framkvæmd með netkönnunarforriti sem nefnist Outcome. Ekki er hægt að rekja niðurstöður til einstakra þátttakenda þar sem forritið eyðir nöfnum og netföngum svarenda áður en niðurstöður liggja fyrir. 

 

Vinsamlegast sendið svar fyrir 30. ágúst 2004.
 

Með von um jákvæðar viðtökur,

 

Auðbjörg Björnsdóttir og Margrét Valdimarsdóttir

audbjob@hi.is
margretv@hi.is


Athugið:
· Aðeins er hægt að svara þessari könnun einu sinni, eftir að þú ýtir á
"svara" takkann verður ekki hægt að breyta svörum eða svara aftur. 

· Gætið þess að ýta ekki á Enter takkann - það svarar könnuninni og 
eftir það er ekki hægt að svara aftur. Vinsamlegast notið músina.
1. Ert þú stelpa eða strákur?
[image: image92.wmf]

Stelpa
[image: image93.wmf]

Strákur


2. Hvað ár ertu fædd/ur?
[image: image94.wmf]

1979
[image: image95.wmf]

1980
[image: image96.wmf]

1981
[image: image97.wmf]

1982
[image: image98.wmf]

1983
[image: image99.wmf]

1984
[image: image100.wmf]

1985
[image: image101.wmf]

1986
[image: image102.wmf]

1987
[image: image103.wmf]

1988
Annað[image: image104.wmf]

Annað
[image: image105.wmf]






3. Hvernig býrð þú núna?
[image: image106.wmf]

Ég bý hjá foreldrum/ættingjum
[image: image107.wmf]

Ég bý á eigin vegum
[image: image108.wmf]

Ég er í sambúð


4. Ertu með barn/börn á framfæri?
[image: image109.wmf]

Já
[image: image110.wmf]

Nei


5. Ertu í skóla?
[image: image111.wmf]

Já, var í skóla sl. vor og mun halda áfram (Spurning 8 næst)
[image: image112.wmf]

Nei


6. Ef nei, vinsamlegast svarið eftirfarandi spurningum
	
	Já
	Nei

	Hefur þú lokið námi?
	[image: image113.wmf]


	[image: image114.wmf]



	Varstu í skóla á vorönn 2003
	[image: image115.wmf]


	[image: image116.wmf]



	Hófst þú nám á haustönn 2003?
	[image: image117.wmf]


	[image: image118.wmf]



	Hefur þú hug á að hefja nám næsta haust?
	[image: image119.wmf]


	[image: image120.wmf]



	Hófst þú nám á haustönn 2003 en hættir?
	[image: image121.wmf]


	[image: image122.wmf]




7. Ef þú hættir í skóla var það vegna einhverra eftirfarandi ástæðna? (Merktu við allt sem við á)
[image: image123.wmf]

Námið var ekki eins og ég bjóst við
[image: image124.wmf]

Mér líkaði ekki námið
[image: image125.wmf]

Vegna fjárhagsörðugleika
[image: image126.wmf]

Námið var of erfitt
[image: image127.wmf]

Vegna áhugaleysi
[image: image128.wmf]

Vegna heilsufarsástæðna
Annað[image: image129.wmf]

Annað
[image: image130.wmf]







8. Hvar starfaðir þú sl. sumar? (Merktu við allt sem við á)
[image: image131.wmf]

Sumarstarf hjá Reykjavíkurborg
[image: image132.wmf]

Bar út blöð
[image: image133.wmf]

Var í vinnu úti á landi
[image: image134.wmf]

Var í vinnu á tveimur stöðum í einu
[image: image135.wmf]

Fékk vinnu en var sagt upp
[image: image136.wmf]

Vann hjá einkafyrirtæki
[image: image137.wmf]

Gætti barns/barna
[image: image138.wmf]

Var við nám
[image: image139.wmf]

Var í "svartri" vinnu (laun ekki gefin upp til skatts)
[image: image140.wmf]

Fékk vinnu en hætti
[image: image141.wmf]

Var atvinnulaus/Fékk ekki vinnu (Spurning 16 næst og svo áfram)
Annað, hvað?[image: image142.wmf]

Annað, hvað?
[image: image143.wmf]







9. Hversu lengi varstu í launaðri vinnu? 
[image: image144.wmf]

2 vikur eða minna
[image: image145.wmf]

3-4 vikur
[image: image146.wmf]

5-8 vikur
[image: image147.wmf]

9-12 vikur
[image: image148.wmf]

13-16 vikur
[image: image149.wmf]

Er ennþá í fullri vinnu
[image: image150.wmf]

Er ennþá í hlutastarfi


10. Hver voru heildarlaun þín yfir tímabilið frá 1. júní til 1. ágúst sl. sumar?
[image: image151.wmf]

100 þúsund eða minna
[image: image152.wmf]

101 - 200 þúsund
[image: image153.wmf]

201 - 300 þúsund
[image: image154.wmf]

301-400 þúsund
[image: image155.wmf]

401 - 500 þúsund
[image: image156.wmf]

501 þúsund eða meira


11. Hvernig fékkst þú vinnu sl. sumar? 
[image: image157.wmf]

Í gegnum Vinnumiðlun ungs fólks í Hinu Húsinu
[image: image158.wmf]

Í gegnum Atvinnumiðstöð stúdenta (Spurning 14 næst)
[image: image159.wmf]

Í gegnum einkamiðlun s.s. Job.is, Hagvangur og fl. (Spurning 14 næst)
[image: image160.wmf]

Í gegnum foreldra eða nákominn ættingja (Spurning 14 næst)
[image: image161.wmf]

Útvegaði mér vinnu sjálf/ur án aðstoðar (Spurning 14 næst)
Annað, hvað? (Spurning 14 næst)[image: image162.wmf]

Annað, hvað? (Spurning 14 næst)
[image: image163.wmf]






12. Hversu ánægð/ur varstu með störf Vinnumiðlunar ungs fólks í Hinu Húsinu?
[image: image164.wmf]

Mjög ánægð/ur
[image: image165.wmf]

Frekar ánægð/ur
[image: image166.wmf]

Hvorki né
[image: image167.wmf]

Frekar óánægð/ur
[image: image168.wmf]

Mjög óánægð/ur


13. Hversu ánægð/ur varstu með starfsfólk Vinnumiðlunar ungs fólks í Hinu Húsinu?
[image: image169.wmf]

Mjög ánægð/ur
[image: image170.wmf]

Frekar ánægð/ur
[image: image171.wmf]

Hvorki né
[image: image172.wmf]

Frekar óánægð/ur
[image: image173.wmf]

Mjög óánægð/ur


14. Hversu ánægð/ur varst þú með sumarlaunin?
[image: image174.wmf]

Ánægð/ur
[image: image175.wmf]

Hvorki ánægð/ur né óánægð/ur
[image: image176.wmf]Óánægð/ur


15. Hversu ánægð/ur varstu með vinnuna sjálfa?
[image: image177.wmf]Ánægð/ur
[image: image178.wmf]Hvorki ánægð/ur né óánægð/ur
[image: image179.wmf]Óánægð/ur


16. Telur þú atvinnuleysi ungs fólks (16-30 ára) í Reykjavík sé vandamál?
[image: image180.wmf]Mjög mikið
[image: image181.wmf]Mikið
[image: image182.wmf]Miðlungs
[image: image183.wmf]Lítið
[image: image184.wmf]Mjög lítið


17. Hverja telur þú vera megin ástæður atvinnuleysis ungs fólks?
[image: image185.wmf]Atvinnurekendur vilja ekki ráða ungt fólk í vinnu
[image: image186.wmf]Ekki er um nægt framboð vinnu að ræða
[image: image187.wmf]Brottfall úr skóla
[image: image188.wmf]Vinnumarkaður hentar ekki ungu fólki
[image: image189.wmf]Ungt fólk skortir þann aga sem þarf til að vera á vinnumarkaði
[image: image190.wmf]Ungt fólk hefur of litla atvinnureynslu til að komast inn á vinnumarkað
[image: image191.wmf]Ungt fólk vill ekki vinna
Annað, hvað?[image: image192.wmf]Annað, hvað?
[image: image193.wmf]






18. Hvað þarfnast þú helst aðstoðar við þegar kemur að atvinnumálum?
[image: image194.wmf]Almenn menntun
[image: image195.wmf]Starfsnám
[image: image196.wmf]Áhugasviðsgreining
[image: image197.wmf]Ferilsskrárgerð
[image: image198.wmf]Fræðsla um atvinnulífið
[image: image199.wmf]Sjálfsstyrking
Annað, hvað?[image: image200.wmf]Annað, hvað?
[image: image201.wmf]






19. Hvar telur þú að Vinnumiðlun ungs fólks ætti helst að vera staðsett?
[image: image202.wmf]Hjá Hinu Húsinu
[image: image203.wmf]Hjá Svæðismiðlun höfðuborgarsvæðisins
[image: image204.wmf]Hjá Félagsþjónustunni
[image: image205.wmf]Veit ekki
Annars staðar, hvar?[image: image206.wmf]Annars staðar, hvar?
[image: image207.wmf]






20. Hvað gæti Vinnumiðlun ungs fólks gert meira fyrir ungt fólk í atvinnuleit?
Vinsamlegast skrifið hér[image: image208.wmf]Vinsamlegast skrifið hér
[image: image209.wmf]






21. Er eitthvað annað varðandi ofangreint sem þú vilt taka fram?
Vinsamlegast skrifið hér[image: image210.wmf]Vinsamlegast skrifið hér
[image: image211.wmf]

� Snjóbolta úrtak er valið með þeirri aðferð að talað er við einhverja einstaklinga úr því þýði sem er til skoðunar og þeir einstaklingar benda á fleiri. Þetta er gert þangað til að úrtakið uppfyllir kröfum rannsóknarinnar hvað varðar stærð og lögun (Hoyle, Harris og Judd, 2002).

